
Isigaba Sokucala (A) - Isichazamagama Nesandulelo 

 

IZICHAZAMAGAMA: 

Lokhu okulandelayo yinchazelo yamagama asetshenzisiwekulebhuku: 

Izwe / ukwahlukanisa izwe   AmaBandla ezindawo ngaphansi   

      kwemincele yombusazwe owodwa /  

      ofananayo. 

 

IKhanseli yezwe     IKomidi eqondisa umsebenzi ezweni 

 

Izinga lamazwe     Yileyo nxenye ehlanganisa amaBandla  

      angaphezulu kwezwe elilodwa. 

  

UMkhandlu wabaBonisi baMazwe Abaqondisi jikelele baleliBandla   

      eMazweni onke. 

 

IZifunda     Izinga elingaphansi kwezwe. 

 

Ikhansela yeSifunda   IKomidi eliqaphele iSifunda. 

 

ISigodi     Inxenye yeSifunda. 

 

IKhansela yeSigodi   IKomidi eliqaphele iSigodi. 

 

UMalusi     Ngumuntu ogcotshiwe ukuba eluse  

      iBandla Lendawo. 

 

UMalusi ogcotshiwe   Ngumholi weBandla Lendawo   

      ogcotshiweyo. 

 

UMholi     Umholi oyisisebenzi njengoDanyela;  

      nesifana noJesu Krestu – Johane 13:5;  

      Matewu 20:25-28. 

 

IBhodi yeBandla Lendawo  Ikomidi elikhulu eliqondisa iBandla  

      lendawo. 

 

Umsekeli Malusi    Lowo ogcotshiweyo osekela uMalusi 

UMkhandlu wabaBonisi Lona uMkhandlu wabaBonisi osiza ukuhola 

iBandla LeVangeli okuyiwona ongabaphathi 

nabavikeli besifundiso nempahla yeBandla. 

Yiwona futhi oyokwaluleka kumpathoqotho 

eBandleni. 

 

Ukugunyazwa Ukunikeza komsebenzi kunoma yiliphi ilungu 

noma iKomidi noma ingxenye yayo 

ephasiswe yilowo ofaneleyo kuleliHlelo.  

 

Ukugcotshwa                        Yilapho uMalusi enikeza igunya lokuba 

ngumhloli weBandla Lendawo, anikwe 

nelungelo lokuphatha iSidlo nezinye 

izinkonzo ngokulandela  nokuhlonipha 

Umthethosisekelo weBandla, Lokku 

kwenzeka uma esethole isitifiketi seMfundo 

yezeBhayibheli  (Theology) kunoma isiphi 

isikhungo semfundo ephakeme esinconywe 

yiandla LeVangeli.yilapho umalusi enikezwa 

igunya lokuba 

 

 Inhlanganyelo                          Ukuhlanganyela ngamaqoqwana  

kweminyango ngokuhlukana;  owabasha,                                                            

owomama, owobaba, abashadikazi, 

                                                 abakhulisa  abantwana ngabodwana kanye  

                                                 kanye nowabantwana                                

   

Inceku      Lokhu kufaka noma imuphi umzalwane  

      /umKrestu. 

  

Izwe       Ngumbuso onegunya lokuhola izwe. 

 

Okusemthethweni/okugazethiwe Okusemthethweni walelolizwe. 

 

Umshadisi     Yilowo onikezwe nguhulumeni   

      ngokusemthethweni ilungelo lokushadisa.

       

UMbonisi     Yilowo onikezwe igunya lokusiza   

      ekweluseni amalunga eBandla. 

IDikoni Yilowo ogunyazwe iBandla Lendawo ukusiza 

ekuhlangabezeni izidingo zalo zokomoya, 

zokuhola/zokuhlelisa nezenyama. 

 

Izinhlangano ezisicelayo noma  Izinhlangano  nemikhankaso 

imikhankaso yokuvangela  omsebenzi  wazo ugunyazwe iBandla 

      kuye ngomkhawulo obekwa    

      Umthethosisekelo.   

        

iNgqungquthela Umbuthano wamaBandla Ezindawo, 

abazalwane, onhlosongqangi yawo 

ukufundisana izwi  likaNkulunkulu 

ngezintshumayelo, nangezifundo 

zeBhayibheli , ubufakazi, imithandazo                                                                  

nokuxoxisana. 

 

IKhomfa     Umbuthano walabo  abamele amaBandla 

      endawo ngenjongo yokuxoxisana   

      ngomsebenzi weHlelo 

 

ISiqondiso Umthetho osiza ukuchaza kabanzi lokho   

okuvezwe kafushane kuZimiso. 

 

IZimiso     Iyona ngxenye emqoka kuloMthethosisekelo. 

 

IKomidi yemfundo yobuKrestu Yikomidi ehlela uhla  lwezifundiso 

zeBandla      LeVangeli. 

 

 

UMbonisi onguMholi Ilowo ogunyaziwe ukwalusa iBandla 

Lendawo lapho uMelusi  ogcotshiweyo 

engekho khona,   wenza lomsebenzi   kuze 

kube iBandla liqoke/liqashe uMelusi.                                                                                                             

ISENDULELO 

 

NJENGOKUBA  Ngo June 9, 1893, i-Scandinavian Alliance Mission (SAM), manje 

esibizwa ngokuthi i-The Evangelical Alliance Mission (TEAM), 

yaqala umsebenzi wobuKrestu phakathi kwezizwe nabantu base 

Republic of South Africa naseSwazini, ngalokho-ke iBandla 

okwakuthiwa iBantu Evangelical Church laqambeka. 

 

NJENGOKUBA  Ngo 1935, i-TEAM yalazisa iBandla loMdabu ukuthi kuyokuthi 

emvakweminyaka eyishumi liyobe selinikezwa ilungelo eligcwele 

lokuthi lizimele. 

 

NJEGOKUBA  Ngo 1950, i-TEAM yanikeza iBandla ilungelo eligcwele lokuthi 

lizimele qede liziphathe ngaphansi kwoMthethosisekelo 

eliwenzileyo lizenzele lona, ngokwalo, ngaleyondlela-ke iBandla 

labeselibizwa ngokuthi yiBandla LeVangeli 

 

NJENGOKUBA  Ngo 1951, IBandla LeVangeli lakha uMthethosisekelo walo 

wokuqala, yelulekwa yi-TEAM.   

 

NJENGOKUBA  Eminyakeni eyadlula iBandla belilokhu lemukela izeluleko ezivela 

kumalunga alo maqondana nezichibiyelo zoMthethosisekelo 

ukuze kuthi imigomo yalo ifezeke. 

 

NJENGOKUBA  Kudingekile ukuba kuthuthukiswe, kuvikelwe kuqhuba injongo 

nemigomo yeBandla njengokuba ibhaliwe kuMthethosisekelo 

ngokuholwa nguMoya oNgcwele. 

 

NJENGOKUBA  Sifisa ukumemezela nokuqinisa, nokusimisa nokulihambisa 

nokulivikela iVangeli likaJesu Krestu ngenxa yobuhle boluntu 

nangenxa yombuso welizulu. 

 

NJENGOBA  Izichibiyelo zoMthethosisekelo zingumphumela wokuxoxisana 

nokuvumelana okuhlangene kumalunga ethu. 

 

NGAKHO-KE  Thina, malungu eBandla LeVangeli sigcina ubunye, benjongo, 

siholwa nanguMoya OyiNgcwele kunye nezifundiso zomBhalo 

oNgcwele siyaphinda futhi siyaqinisa sizibophezela ezinjongweni, 

ezintweni ezifaneleyo nasemigomeni yaloMthethosisekelo ngenxa 

yobuhle beVangeli likaKrestu nokukhula kwezikamoya kanye 

nokuphakanyiswa kwamalunga ethu.  Kukho khona lokho 

siyazimisela siphinde sizinikele thina uqobo ekukhonzeni 

uNkulunkulu uMninimandla onke, iNdodana Yakhe uJesu Krestu 

noMoya oNgcwele. 

 

 

ISIGABA SESIBILI (B): IZIMISO 

 

Isimiso Sokuqala (I) -  Igama, Umthethosisekelo Nophawu 

 

1. Igama  

Igama lalehlelo lizoba iBandla LeVangeli (EC). Kuyokuthi-ke kwamanye amazwe lapho 

iBandla LeVangeli litholakala selikhona, igama lalehlelo-ke sekuyothiwa yi-Evangelical 

Bible Church International (EBCI).  IBandla LeVangeli liyoba ngumuntu osemthethweni 

onamalungelo onke nezingcindezelo ezaziswayo emthethweni.   Inhlokohhovisi 

yeBandla LeVangeli kulelilizwe iyokhethwa uKhomfa walelolizwe. 

 

2. Umthethosisekelo 

LoMthethosisekelo wakhelwe phezu kwezimiso nezifundiso zeBhayibheli eliNgcwele, 

futhi-ke, uma kungahle kubekhona umthetho, nokwenzekalayo noma umkhuba 

ongahambisani naloMthethosisekelo, lowomthetho, nalokho okwenziwayo noma lowo 

mkhuba ongahle ungahambisani naloMthethosisekelo, ungeke usebenze. 

 

3. Uphawu/Isayini 

 Uphawu lweBandla LeVangeli loba yilokhu okulandelayo:- 

        3.1 Ngaphezulu ekhoneni ngakwesokhohlo, isiphambano esibomvu. 

        3.2 Ngaphansi ekhoneni ngakwesokunxele yiBhayibheli elixhumene 

nesiphambano.  

3.3  Umbhalo osekugcineni uthi: Ukumemezela, Ukuhambisa 

nNokuvikela iVangeli. 

3.4 Uphawu lwebandla kumele luhlale lunjengoba luvela kwingaphandle 

(cover page)  lalomthethosisekelo 

        3.5 Isayini yebandla kumele ihambe kanje: 

Ibandla leVangeli-Ibandla Lendawo / umnyango / isigungu seSigodi/ 

isigungu  seSifunda / isigungu sikaZwelonke / isigungu saBabonisi / 

isigungu saMazwe  ngamazwe 

3.6 Yonke imibhalo esemthethweni yebandla, kumele ibe nalomfuziselo 

wekhava eluhlaza njengoba kwenziwe eyomthethosisekelo. 

 

 

ISIMISO SESIBILI (II): izinjongo 
 
1. Ukunikeza uNkulunkulu udumo nenkazimulo ngokulandela imithetho yeBhayibheli 

ekuziphatheni kwayo yonke lenhlangano kanye namalunga ayo ngalinye. 

2. Ukuvangela nokusungula amaBandla Endawo anika uNkulunkulu udumo ngaphansi 

kwalelihlelo. 

 

3. Ukwenza labobantu asebephendukile babe abafundi ngendlela yesiBhayibheli 

ukuze phela baguqulwe bafane nesimo sikaJesu Krestu futhi bakhule enkonzweni 

yobuKrestu. 

 

4. Ukukhuthaza inhlanganyelo kuwowonke amaBandla endawo eBandla leVangeli 

nakwamanye amahlelo nezinhlangano ezishumayela iVangeli emhlabeni wonke. 

 

5. Ukwakha izindlu zokukhonzela nezokuhlala aBelusi beBandla. 

 

6. Ukwakha izimali nemifundaze yokusiza abafundi abanesifiso sokuqeqeshelwa 

umsebenzi weNkosi. 

 

7. Ukuzimbandakanya nenhlalakahle yabantu nasemisebenzini yoluntu nje uma 

isidingo sibakhona. 

 

8. Ukusungula nokusekela izikole zeBhayibheli. 

 

9. Ukusungula izifundo zeBhayibheli zasemakhaya noma imfundo ngoNkulunkulu 

enikezwa lapho abantu behlala khona. 

 

 

ISIMISO SESITHATHU (III) – Isivumo Sokholo   

            

1. Siyakholwa imiBhalo yeThestamente eliDala neLisha, ukuthi iphefumulelwe 

uNkulunkulu ingenamaphutha ekubhalweni kwayo kokuqala, iyisambulo esiphelele 

sikaNkulunkulu ngensindiso yomuntu nothulasizwe kuyoyonke inkolo, kuyo yonke 

impilo nokuziphatha komKrestu (II Tim 3:16,17; II Pet 1:19-21; HEb 1:1-2). 

 

2. Siyakholwa kuNkulunkulu munye, uMdali wakho konke okubonwayo 

nokungabonwayo ophila ingunaphakade ebuthathwini / oziqu zintathu: 

uNkulunkulu uBaba, iNdodana, noMoya OyiNgcwele. (Gen 1:25; Dut 6:4-5; I John 

5:7). 

 

3. Siyakholwa kuJesu Krestu, okwathi engashintshanga ebuNkulunkulwini bakhe 

waba ngumuntu ngohlelo lukaMoya OyiNgcwele wazalwa yintombi, wafa 

esiphambanweni, ezinikela engumhlatshelo opheleleyo, endaweni yethu efela 

izono zethu njengokusho kwemiBhalo.  Wavuka ngokomzimba wenyukela phezulu 

eZulwini, wahlala ngakwesokunene sikaNkulunkulu, okumanje ungumPristi 

omkhulu noMmeli (Joh 16:7-11; 3:5-7; I Kor 12:12-13; Efes 1:13-14; 4:30; Joh 

14:14-17; I Kor 3:16; Izenzo 4:8,31; Efes 5:18; Joh 15:5; Gal 5:22-23; Izenzo 1:8; 

I Kor 12:4-11; Efes 4:11,12; I Kor 12:28-30). 

 

4. Siyakholwa ukuthi inkonzo kaMoya OyiNgcwele kuwukukhazimulisa uJesu Krestu, 

nokuthi kulesikhathi kuwukwehlulela ngesono nokuzala kabusha isoni 

ngokukholwa kuKrestu Jesu, ngesikhathi sokuzalwa ubhabhathizelwa emzimbeni 

kaKrestu oyinhloko yeBandla, uhlala kulo, aliqondise, alifundise, aliyale, 

alingcwelise aphinde aliphe amandla okuphila impilo yobuNkulunkulu nokukhonza 

(Joh 16:7-11; 3:5-7; I Kor 12:12-13; Efes 1:13-14; 4:30; Joh 14:16-17; I Kor 3:16; 

Ize 4:8,31; Efes 5:18; Joh 15:5; Gal 5:22-23; Ize 1:8; I Kor 12:4-11; Efes 4:11,12; 

I Kor 12:28-30). 

 

5. Siyakholwa ukuthi bonke abaphendukile kufanele baveze izithelo zikaMoya 

OyiNgcwele ngempilo eletha udumo nobukhosi kuNkulunkulu oziquzintathu, 

nokuthi uNkulunkulu ubheke ukuba amaKrestu agweme izimfundiso zokweduka 

nezinjabulo zokonakala, agweme ukuzimatanisa nayoyonke imikhuba 

yobumnyama neyokonakala (Joh 16:7-11; 3:5-7; I Kor 12:12-13; Efes 1:13-14; 

4:30; Joh 14:16-17; I Kor 3:16; Ize 4:8,31; Efes 5:18; Joh 15:5; Gal 5:22-23; Ize 

1:8; I Kor 12:4-11; Efes 4:11-12; I Kor 12:28-30). 

 

6. Siyakholwa ukuthi iziphiwo zikaMoya OyiNgcwele njengokusho kwemiBhalo ukuthi 

zinikelwe ukwakha umzimba kaKrestu, zifanele zisetshenziswe ngendlela ehlelekile 

ukuze kungabikho ukudideka nokwahlukana kumaKrestu (Joh 16:7-11; 3:5-7; I 

Kor 12:12-13; Efes 1:13-14; 4:30; Joh 14:16-17; I Kor 3:16; Ize 4:30; Joh 14:16-

17; I Kor 3:16; Ize 4:8,31; Efes 5:18; Joh 15:5; Gal 5:22-23; Ize 1:8; I Kor 12:4-

11; Efes 4:11,12; I Kor 12:4-11; Efes 4:11,12; I Kor 12:28-30). 

 

7. Siyakholwa ukuthi umuntu (Adamu) wadalwa nguNkulunkulu ngomfanekiso 

wakhe, nokho-ke elingwa nguSathane, uAdamu wawela esonweni.  Lokho 

kwamenza wangenwa isimo sokona, esabese senabela kuzizukulwane ezilandela 

uAdamu.  Uluntu lonke-ke lonile / lulahlekile.  Umuntu wamukela insindiso nempilo 

kaMoya kuphela ngokuphenduka, akholwe egameni likaJesu, azalwe kabusha 

ngoMoya OyiNgcwele (Gen 1:27-31; Izihl 51:5; Isa 64:6; Jer 17:9; Math 25:46; 

Joh 5:29; Mak 7:21-23; John 3:18; Rom 8:7-8). 

 

8. Siyakholwa ukuthi ukufa kukaJesu nokuvuka kwakhe yikhona kuphela okuletha 

ukwamukeleka kuNkulunkulu kanye nensindiso kubo bonke abakholwayo, nokuthi 

bonke abemukela uJesu bazalwa ngoMoya OyiNgcwele bangabantwana 

bakaNkulunkulu (Joh 1:12,14; Luk 1:28-34; I Pet 2:24; Heb 9:14,22). 

9. Siyakholwa ukuthi iBandla likaNkulunkulu lakhiwe yibo bonke labo abakholwa 

nguJesu Krestu, bazalwa kabusha ngoMoya OyiNgcwele ebafaka emzimbeni 

kaKrestu oyinhloko yalomzimba (Joh 14:1-3; I Kor 12:12-13; Ize 2:47; Efes 

1:22,23; 2:22; 5:2). 

 

10. Siyakholwa ukuthi umbhabhathizo ngokucwilisa neSidlo seNkosi, izinkonzo 

okufanele zigcinwe iBandla noma-ke zingalethi insindiso (Math 3:16-17). 

 

11. Siyakholelwa ukuthi uSathane ukhona njengesidalwa esiphilayo esikanye 

nezingelozi ezawayo, ukhona ukuhlukumeza nokwahlulekisa ngezindlela 

ezehlukeneyo izinceku zikaNkulunkulu ekufezeni icebo likaNkulunkulu emhlabeni 

(Math 4:1-3; 3:16-18; Luk 10:18-19; II Kor 4:4; Isam 20:10-15). 

 

12. Siyakholwa ekuvukeni ngokomzimba kwabo bonke abafileyo, abakholwayo 

bevukela esibusisweni nasenjabulweni yeNkosi, abangakholwayo bona bangene 

ekujezisweni okuphakade echibini /esihogweni (Math 28:1-15; Ize 1:10-11; I Thim 

2:5,6; I Joh 2:1-2). 

 

13. Siyakholwa ukubuya kukaJesu Krestu emzimbeni okuyoba ngaphambi 

kwenhlupheko enkulu ezayo nangaphambi kwenkulungwane yeminyaka yokubusa 

kukaJesu emhlabeni. Lelithemba elinesibusiso liyayithinta kakhulu impilo 

nokukhonza komKrestu (Math 24:44; I Thess 4:16-17; Tith 2:12-15; I Joh 3:2; I 

Thess 5:23). 

 

14. Siyakholwa ukuthi umlayezo omkhulu wokushumayela iVangeli nokwenza abafundi 

kukho konke okudaliweyo uqondiswe kulowo nalowo okholwayo kuJesu Krestu 

(Math 28:19-20; Ize 1:8). 

 

 

ISIMISO SESINE (IV) – Ukuphathwa KweBandla LeVangeli  

 

A. Ibandla Lendawo ngaphansi kweHlelo leBandla leVangeli 

1. Ukusunguleka kwalo: 

1.1. Liyoqanjwa ngamalungu emukele uJesu njengeNkosi noMsindisi. 

1.2. Liyoqanjwa ngamalungu angengaphansi kwa 8 asindisiwe, futhi 

afundisiwe, aqeqeshwa aphinda emukela amandla okuqondisa 

koMthethosisekelo  weBandla LeVangeli. Inxenye yeSigungu 

seSigodi, lapho siyobe sakhiwe  khona, siyoqinisekisa ukuthi 

lokho okubhekeke kwenzeke  ngosiko  loMthethosisekelo 

kuyenzeka yini. 

1.3. ISigungu seSigodi siyonikeza igunya ekugcineni lokuthi kusungulwe 

iBandla Lendawo kulandela izincomo zeSigodi nomake amazinga 

ahlelekile omsebenzi eBandleni LeVangeli. 

  

2. Amalungu alo: 

2.1. Nomake ubulungu buyoqhutshwa ngendlela ekuSiqondiso 62, ilungu 

lingaba yilona noma liqhubeke libe ilungu leBandla Lendawo uma nje 

livuma liphinde  lizibophezela kuloMthethosisekelo. 

 

2.2. IBandla Lendawo, njengokuba kubhaliwe kuSiqondiso 62, liyolandela 

zonke  izindlela ezibekiwe zobulungu nokubuhoxisa noma ukubeka 

phansi kwelungu. 

 

2.3. Ubulungu buyoya ngokuzikhethela nokuzinqumela hhayi 

ngokuzalana. 

 

2.4. Ilungu ngalinye liyobhekeka ukuba lisekele umbuso ngaphandleke 

uma uphambana nezifundiso zeBhayibheli.  

 

2.5. Ilelo naleloBandla Lendawo uma kungenzeka liyoba noMalusi walo, 

oyaba umholi walo ahlolisise yonke imibhidlangu eyenzeka kulona. 

Futhi liyoba  nabaBonisi namaDikoni. UMalusi (aBelusi) 

weBandla Lendawo kanye  nabaBonisi boyoba amalungu eBhodi 

yeBandla Lendawo futhi bayoba nelungelo  lokuvota. 

 

2.6. AbaBonisi abasha bayokhethwa uMalusi esizana nabaBonisi 

beBandla  Lendawo, namaDikoni namalungu ayisihlanu 

eBhodi leBandla (Executive). 

 

2.7. IBandla Lendawo lingaba naye Umsizimelusi uma isidingo sibakhona.   

Izimpawu zomsizimalusi zibhaliwe kuSiqondiso 14. 

B. Umkhandlu waBabonisi BeBandla Lendawo: 

1. Yilelo naleloBandla liyokuba noMkhandlu wabaBonisi oyofaka phakathi 

bonke abaBonisi eBandleni Lendawo. 

 

2. LoMkhandlu uyokwakhiwa uMalusi wendawo noma umBonisi.  UmBonisi 

ongumholi oyoba nguSihlalo kanye nabanye abaBonisi eBandleni Lendawo. 

 

3. UMkhandlu wabaBonisi bendawo uyosiza uMalusi ekuholeni 

nasekuqapheleni konke okwenzekalayo eBandleni Lendawo (B.L.).  

LoMkhandlu wabaBonisi beBandla Lendawo (UWBL) uyothengisa onke 

amaphupho nemibono yawo ngeBandla Lendawo eBhodini yeBandla 

nakwezinye izinhlangothi ezikhona eBandleni ngaphambi kokuba isebenze. 

 

C. IBhodi BeBandla Lendawo: 

1. Yilelo naleloBandla liyoqondiswa yiBhodi eyokhethwa yiBandla Lendawo. 

 

2. IBhodi yeBandla iyokwakhiwa kanje:- 

a) Yi – “Ekzekethivu” (uSihlalo, iSekela likaSihlalo, uNobhala, iSekela 

lakhe, uSikhwama) 

 

b) Izinhloko zeminyango yazozonke izinhlanganyelo eziseBandleni 

Lendawo namaDikoni. 

 

c) UMalusi noma uMbonisi oholayo, uMsizi Melusi, abaBonisi bayoba 

ngamalungu aleBhodi ngaphandle kokukhethwa.  Uma 

kunokwenzeka abaBonisi beBandla Lendawo akumele babe ku 

“Ekzekethivu”. 

 

3. UMalusi (noma umBonisi oholayo uma uMalusi engekho) iSekelamalusi 

uyoba yilungu lawo onke amaKomidi ngokomsebenzi wakhe ebuholini. 

 

4. Uma kunokwenzeka iBhodi iyokhonza iminyaka emithathu (3 years); ilungu 

ngalinye linokubuyiselwa ngokweSimiso XIV (6). 

 

5. AmaKomidi ezinhlanganyelo (Fellowships) nawo ayohola iminyaka 

emithathu (3) ilungu ngalinye linokubuyiselwa futhi ngokweSimiso XIV (6). 

 

6. Akekho oyokhethwa ukuba angene kuyinoma iliphi iKomidi LeBandla 

LeVangeli angelona ilungu leBandla Lendawo.   

D. UMkhandlu WaBabonisi BeSifunda / BeSigodi: 

 

1. Yileso naleso Sifunda / Sigodi siyokuba noMkhandlu wabaBonisi oyokhethwa 

aBelusi / nabaBonisi kulesoSifunda / Sigodi. 

 

2. LoMkhandlu uyokwakhiwa aBelusi abathathu nabaBonisi ababili 

kulesoSifunda / Sigodi. 

 

3. USihlalo woMkhandlu makube umuntu osebewuMalusi walelihlelo iminyaka 

engengaphansi kwesihlanu (5). Usihlalo nosekela sihlalo bazophatha 

lezikhundla Ukuze ukuphatheka komsebenzi kuphatheke ngendlela 

eqhubekayo 

 

4. LoMkhandlu uyokhonza iminyaka emithathu (3). 

 

5. Ukhetho noma ukukhethwa kabusha kwamalungu kolawulwa yisimiso XIV. 

 

6. USihlalo woMkhandlu kuyoba uSihlalo weKhanseli yeSifunda / yeSigodi. 

 

7. Umnyango waBelusi nabaBonisi uyokhetha uNobhala noSikhwama.  

 

E. IKhansela YeSifunda / YeSigodi: 

 

1. Yileso nalesoSifunda / Sigodi siyoqondiswa yiKhanseli eyosebenza 

njengophiko lokuqondisa lweKhanseli yeZwe. 

 

2. Yileso nalesoSifunda singehlukaniswa sibeyiZigodi kuye ngokwezidingo. 

 

3. LeKhanseli iyokhonza iminyaka emithathu (3). 

 

4. IKhansela yeSifunda / iSigodi iyokuma kanje: 

4.1 I-“Ekzekethivu” iyokuma kanje:- 

a) USihlalo oyoba uMalusi / umBonisi ongengaphansi kweminyaka 

eyisihlanu (5) ehola eBandleni LeVangeli. Uyoba uSihlalo 

weKomidi loMkhandlu wabaBonisi beSifunda. Uyohola iBandla 

LeVangeli kulesoSifunda / iSigodi. USihlalo nosekela sihlalo 

ISekela likaSihlalo bazophinda baphathe lezo zikhundla 

kwiKhanseli kanye neBhodi yabaBonisi ukuze ukuphatheka 

komsebenzi uphatheke ngendlela eqhubekayo kuwo wonke 

amazinga eBandla analezi zinhlaka. 

b) Isekela likaSihlalo, ophinde abe yiSekela likaSihlalo  kuMkhandlu 

waBabonisi nje kubhaliwe ku a)ngaphezulu.  

c) UNobhala weSifunda / Sigodi 

d) ISekela likaNobhala 

e) USikhwama 

 

4.2 OSihlalo, noNobhala noSikhwama beZigodi abayomelela 

amaBandla abo endawo eSifundeni (uma kunokwenzeka). 

 

4.3 OSihlalo bezinhlangayelo zeSifunda / iSigodi (njengokuthi nje 

izinhlanganyelo zabasha eSifundeni / zeSigodi). 

 

4.4 Amalunga oMkhandlu wabaBonisi beSigodi /beSifunda 

 

F. IKhomfa YeSifunda / YeSigodi:  

 

1. Yileso nalesoSifunda / iSigodi ngokufaneleyo singaba noKhomfa waso 

okungenani kanye ngonyaka.  ISigodi singabakhona ngokweSifunda, uma 

ibanga lilide / noma inombolo yamaBandla Endawo eSigodini iphakeme 

kangangokuba angenza iSigodi. 

 

2. Onke amaBandla Endawo eBandla LeVangeli eSifundeni / eSigodini 

angamalunga oKhomfa weSifunda / weSigodi. 

 

3. Onke amaBandla Endawo eSifundeni / eSigodini ayothumela 

abayowamelela abathathu (3) kunye noMalusi nabaBonisi kuKhomfa 

weSifunda / weSigodi (DCC / SCC). 

 

4. Yonke inqubo kuloKhomfa iyoholwa yi “Ekzekethivu” yeSifunda / yeSigodi. 

 

 

G. UMkhandlu WaBabonisi Bezwe (NBE) 

 

1. Yilelo nalelozwe liyoba noMkhandlu wezwe wabaBonisi oyoqokwa aBelusi 

nabaBonisi kulelolizwe. 

 

2. LoMkhandlu uyokwakhiwa aBelusi abathathu nabaBonisi ababili kulelozwe.  

Kuyoba khona uNobhala noSikhwama abayoqokwa ngamalungu aleSigungu. 

 

3. Uma kunokwenzeka, uSihlalo woMkhandlu wezwe uyokubekade enguMalusi / 

umBonisi eBandleni LeVangeli kungengaphansi kweminyaka eyisihlanu (5). 

Akube ukwazile ukubonisa izimpawu namava okuhola ibandla. 

4. LoMkhandlu uyokhonza iminyaka emithathu (3). 

 

5. Ukukhethwa nokubuyiselwa kwamalungu kolawulwa iSimiso XIV. 

 

6. U-Sihlalo woMkhandlu wezwe uyoba uSihlalo woMkhandlu wabaBonisi 

balelozwe.  Uyena futhi oyobe angumholi wezwe eBandleni LeVangeli. 

 

7. Zonke izindaba ezithintana naBelusi nabaBonisi ziyodingidwa iBhodi yabaBonisi 

abafaneleyo, beseke babikela eminye imikhakha yeBandla LeVangeli. 

 

 

H. IKhomfa / INgqungquthela YeZwe ( NCC) 

 

1. Kuyokuba noKhomfa / iNgqungquthela yezwe yawo onke amaBandla 

Endawo.  Usuku nendawo lwalomhlangano lomenyezelwa yiKhanseli yezwe 

zingakapheli izinsuku ezingamashumi ayisishiyagololunye (90). 

 

2. Abangenela uKhomfa 

a) IBandla Lendawo lothumela abathathu (3) baleloBandla 

abayolimelela kunye noMalusi nomBonisi (abaBonisi). 

 

b) Onke amalungu eBandla LeVangeli amenyiwe kulokhomfa kodwa 

angeke onke avote. 

 

 

3. Ukuqhutshwa KwaleKhomfa 

 

3.1. LoKhomfa uyoholwa uhlelwe, uqondiswe, ubhalwe phansi yi  

 “Ekzekethivu” yeSigungu sezwe. 

 

3.2. U-Khomfa wezwe ungakhetha amaKomidi amancane okufeza  

 imisebenzi ethile bese ibikela uKhomfa wezwe. 

 

3.3. I-Khomfa yezwe ingakha izinhlelo nemisebenzi ephathekayo  

ukuqhubekisa nokuphumelelisa izinjongo zeBandla LeVangeli 

ezweni. 

 

3.4. U-Khomfa wezwe uyokwemukela futhi axoxisane ngemibiko  

eqondene nomsebenzi weBandla LeVangeli, evela kuKhanseli 

yezwe. 

3.5 Onke amaKomidi ezinhlanganyelo akhethwe kuwo onke amazinga       

eBandla LeVangeli ayonikeza imibiko kulawoMakhansela 

afaneleyo, futhi ayomelelwa ngoSihlalo bawo kuwo onke 

lawoMakhansela. 

 

 

I. IKhansela YeZwe  (NC) 

 

1. Yilelo naleloZwe liyokuba neKhanseli yeZwe eyokhethwa futhi igunyazwe 

yiKhomfa yeZwe ukuqhuba umsebenzi kulelozwe. 

 

2. IKhansela yezwe iyokwakheka kanje: 

 

2.1 I-“Ekzekethivu” iyokwakheka kanje: 

a) USihlalo, uyokuba uMalusi noma umBonisi osekhonze ebuholini 

isikhathi esingengaphansi kweminyaka emihlanu eBandleni 

LeVangel. Uyoba nguSihlalo weMkhandlu wabaBonisi bezwe.  Uyoba 

ngumholi weBandla LeVangeli kulelozwe. 

b) ISekela likaSihlalo 

c) UNobhala 

d) ISekela likaNobhala 

e) USikhwama 

 

2.2 USihlalo, uNobhala noSikhwama weSifunda noma iSigodi kulelozwe. 

 

2.3 UMkhandlu wabaBonisi beZwe. 

 

2.4 IKhanseli yeZwe iyohlangana amahlandla angekho ngaphansi 

kwamane (4) ngonyaka. 

 

2.5  IKhanseli yeZwe iyohola iminyaka emithathu (3) kuye 

ngokugunyazwa  kweSimiso XIV. 

 

 

J. IKhansela YaMazwe: 

 

1. Ukhomfa waMazwe ngaMazwe (ICC)uyokhetha Ikhanseli yaMazwe ngaMazwe  

(IC ) 

 

2. Ikhansela yamazwe iyona eyokwengamela konke ukuphathwa komsebenzi   

weBandla leVangeli. 

3. Ikhanseli yamazwe iyokwakheka kanje: 

 

3.1 Ekzekhethivu izokwakheka kanje: 

a)  Usihlalo uyokuba umalusi isikhathi esingengaphansi kweminyaka     

    emihlanu eBandleni leVangeli. Uyophinda abe nguSihlalo woMkhandlu  

    waBabonisi baMazwe. Uyoba ngumholi waMazwe eBandleni leVangeli. 

b) ISekela sihlalo, oyophinda abe yiSekelalikaSihlalo woMkhandlu    

waBabonisi waMaze 

c) UNobhala 

d) Usekela nobhala 

e) Usikhwama 

 

3.2 Usihlalo , uNnobhala kanye noSikhwama abavela kwikhansela yeZwe  

      ngalinye    elineBandla leVangeli bayolimela kulesi sigungu saMazwe. 

 

4. Ikhansela yamazwe iyohola iminyaka emithathu (3). 

 

5. Ikhansela yamazwe iyohlangana okungenani kabili (2) ngonyaka. 

 

  

 

K. UMkhandlu WaBabonisi BaMazwe (IBE): 

 

1. UMkhandlu waBabonisi baMazwe uyokhethwa ukhomfa waMazwe.  

2. USihlalo neSekela likaSihlalo bayophatha lezikhundla kwiKhanseli yaMazwe 

kanye nakuMkhandlu waBabonisi baMazwe kanyekanye ukuze ukuphatheka 

komsebenzi kuphatheke ngendlela eqhubekayo. 

3. Kuyobe sekuba noNobhala ,iSekela likaNobhala , kanye noSikhwama abayobe    

 bekhethwe kumalungu kakhomfa wabo. 

4. UMkhandlu waBabonisi kuyomele uqhubeke nomsebenzi njengokugunyazwa 

kwawo uKhomfa waMazwe ngaMazwe. 

5. UMkhandlu waBabonisi baMazwe uyosebenza iminyaka emithathu(3). 

6. Umkhandlu wababonisi kumele uhlangane okungenani kabili ngonyaka. 

7.  Ukhetho/nezichibiyelo zokhetho kumele lulawulwe   kwesimiso  XIV. 

 

L. IKhomfa /Ingqungquthela YaMazwe (ICC) 

1. Kuyobakhona iNgqungquthela / iKhomfa yawo onke amaBandla Endawo 

emazweni onke lapho kukhona iBandla LeVangeli. Usuku nendawo 

lwaleNgqungquthela luyoqokwa futhi lumenyezelwe iKhanseli yaMazwe (IC)  

izinsuku ezingu 120 ngaphambi kwezinsuku zomhlangano.  Amalungu eKhanseli 

yeZwe, namaBandla Endawo ayokhokhela labo abayobamelela 

kuleNgqungquthela / Khomfa. 

2. Labo abaya kulomhlangano:- 

2.1. Ilelo nalelo Bandla Lendawo nomnyango uyothumela amalungu  

abemathathu (3) noMalusi nabaBonisi. 

 

2.2 Onke amanye amalungu eBandla LeVangeli amenyiwe ukuhambela  

lomhlangano kodwa awayikuba nawo amandla okuvota. 

 

3. Inqubo yalomhlangano: 

3.1 Lomhlangano wohlelwa uqondiswe futhi ubhalwe Ikhansela yamazwe 

ngamazwe. 

4.2 LeNgqungquthela / iKhomfa ingaqoka amakomidi amancane engawanika  

 imisebenzi ethile ephuthumayo.  Lamakomidi ayobika kuwo lomhlangano 

 ngemisebenzi anikwe yona. 

 

4.3 LeKhomfa / iNgqungquthela iyokwamukela yenze izinqumo ngezincomo  

 ezivela emazweni mayelana nemfundiso yeBandla LeVangeli, izinhlelo 

 ngelikusasa leBandla LeVangeli kanye nezinguquko kuMthethosisekelo. 

 

4.4 INgqungquthela iyothatha cishe isikhathi esiningi ngosuku uma-ke 

kunesidingo uKhomfa yena uyobakhona ntambama. 

 

4.5 Ngesikhathi seKhomfa uMkhandlu wabaBonisi uyokwenza inkonzo 

yomngcobo uma kusho ukuthi kunesidingo sawo. 

 

ISIMISO V – Umgcobo: 

 

LeliBandla liyogcoba amalungu alo abonakalise isiphiwo sokwalusa / sokufundisa, 

sokuvangela, sobuthunywa, abagunyazwe isikole, ikolishi noma ikolishi eliphakeme 

(Seminary) leBhayibheli iminyaka engengaphansi kwemithathu (3).  

 

Yonke imigcobo iyokwenziwa uMkhandlu wabaBonisi waMazwe eNgqungqutheleni 

yonyaka. 

 

ISIMISO VI – Ukugunyazwa: 

IBandla Lendawo liyogunyaza amanye amalungu alo ukwenza izinkonzo zeBandla 

ezahlukeneyo (njengalezi; amaDikoni nabaBonisi).  AbaBonisi namaDikoni ayoqokwa 

nguMalusi ne “Ekzekethivu” yeBhodi yaleloBandla Lendawo eliyobe likhona 

ngalesosikhathi.  Lokugunyazwa kuyokwenziwa ngokunikezwa isitifikethi esiyobe 



22 
 

senziwe uMkhandlu wabaBonisi bamazwe (IBE).  Kanti-ke izinhlangothi zeBandla 

ezifaneleyo komele zaziswe ngalokhu. 

 

 

ISIMISO VII – Impahla Yebandla:  

 

LeBandla liyoba nempahla enyakazayo nenganyakazi.  Yilelo nalelozwe liyokuba 

noMkhandlu wabaBonisi kusukela ezingeni leBandla Lendawo kuya ezingeni 

likaKhomfa weBandla wezwe.  AmaBhodi, abaBonisi kusukela ezingeni lendawo kuye 

ezingeni leSifunda, ayokuba ngababheki bempahla yeBandla LeVangeli ezweni 

ngaphansi koMkhandlu (IBE).  Zonke izincwadi zokuqala zobunikazi bempahla 

(amatayitele, izincwadi zabanikazi bomhlaba noma zabaholi bomdabu) ziyolondolozwa 

uMkhandlu wabaBonisi bezwe endaweni eyinqanawe (strong room) noma esisefeni. 

 

 

ISIMISO VIII – Ubudlelwano beBandla LeVangeli  Namanye  Amabandla, 

izinhlangano, imibuthano kanye nezinhlangano 

zeZithunywa: 

 

LeliBandla liyoba nobudlelwano bokusebenzisana nezinye izinhlangano zamaKrestu: 

isibonelo” The Evangelical Alliance Mission Team (TEAM)” nezinye izinhlangano 

zamaKrestu ezisekela amaBandla obuKrestu. 

 

 

ISIMISO IX – Ukuthola ukuthola imali, izipho, namafa nezimpahla 

ezithuthekayo nezingathutheki; ukusungula imisebenzi 

nezindlela zezinhloso ezithile: 

 

1. LeliBandla nezinhlangano zalo linamandla ukwamukela imali, izipho amafa 

ayimpahla enyakazayo nenganyakazi, konke lokhu kuyobizwa ngokuthi 

imphahla yeBandla LeVangeli. 

 

2. Izindlela zokwamukela lokho osekuphawuliwe ngenhla yilezi:- 

2.1. Kumalungu amaBandla Endawo, iminyango nemibuthano yeBandla  

 LeVangeli. 

 

2.2. Kumuntu  

2.3. Kunoma iziphi izinhlangano ezemukelekile kuleBandla.  Zonke izipho   

namafa eziyokwamukelwa ziyokwaziswa masinyane kuNobhala 

weKhansela yeZwe. 

3.     Uma kungenzeka kuyosetshenziswa umthetho ekuvikeleni izipho / amafa  

  eBandla.   



23 
 

 

4. Ibandla, lapho kunesidingo liyokwakha indlela ngenhloso yokusungula,                                         

ukuqhuba   amabhizinisi okuhlanganisa izikhungo zemfundo, ukuthengwa                                 

kwempahla, amabhizinisi kanye neminye imisebenzi ezogunyazwa 

imikhandlu kaZwelonke. Kuyosungulwa isigungu esiphathelene nombono 

wokuphathwa  kwempahla esiyobe sizoqaphelisisa ukuvikela ngokonga 

imifelandawonye  eqokelelwe yibandla ngenhloso yokufeza isidingo esithile.  

 

5. Isigungu esiyokuba namalungu amathathu kuya phezulu, siyokwengamela  

umsebenzi wokuqhuba lomsebenzi  esiyobe sikhethelwe wona okwaleso 

sikhashana sisebenzisana noMkhandlu waBabonisi sikaZwelonke. 

 

 

ISIMISO X – Impathoqotho: 

 

1. Noma iliphi ilungu leBandla eliyowela esonweni esibi futhi esihlazisayo noma 

eliphambuka ngamabomu kusivumo sokholo (bona Isimiso III), izinkambiso, 

nesifundiso seBandla LeVangeli, lihlazise ubufakazi balo, liyophathwa 

ngempathoqotho njengokufundisa komBhalo (ngokukaMatewu 18:15-17).  

Isono esibi lesi ngesishiwo kwabase I Khorinte 5:11 nabase I Khorinte 6:9-10. 

 

2. Uma ilungu lingakhombisi umoya wokuzithoba, wokuphenduka nokuthinteka 

enhliziyweni, liyonqunywa eBandleni. 

 

3. Noma yiliphi ilungu elihlukanisa ibandla,noma elidala uqhekeko nokwahlukana 

ebandleni liyodlula kwimpathoqotho. 

 

4. Noma yiliphi ilungu noma iqeqebana elikhombisa izimpawu zokungathobeli 

ubuholi , okungaba yi-Ekzekhethivu, yikomidi noma umkhandlu wababonisi 

ngokuthi balethe izikhalo nokunganeliseki bengalandeli indlela eyiyo , 

bayofakwa impathoqotho. 

 

 

ISIMISO XI – Ubuthunywa, ukuvangela, nokwenza abafundi nokutshala 

amabandla: 

 

Lelihlelo libhekeke ukuthi lwenziwe yiwo onke amalunga alo, amaBandla Endawo 

nemikhankaso yokuvangela, nomsebenzi wobuthunywa nowokwenza abafundi, benze 

konke lokhu. 

 

 



24 
 

ISIMISO XII: IZIMISO NEZINKONZO ZEBANDLA LEVANGELI 

 

1. Lelihlelo liyokwenza nazi izinkonzo ezimbili zikaJesu Krestu:- 

1.1. Umbhabhadiso wokucwilisa  

1.2. ISidlo seNkosi 

 

2. Liyokwenza nalezinkonzo ezilandelayo:- 

2.1. Ukunikelwa kwabantwana 

2.2. Imethembiso 

2.3. Imishado 

2.4. Imingcwabo 

2.5. Ukhisimuzi 

2.6. uGudi 

2.7. Ukwenyuka kukaJesu Krestu 

2.8. IziNgqungquthela, imifundasikolo namasemina 

2.9. Kanye nezinye izinkonzo iBandla elingazisungula ngezikhathi nezikhathi. 

 

3. Zonke izindaba ezitholakala kuSimiso XII ngenhla kwenatshiwe ngazo 

eziqondisweni.  

 

 

ISIMISO XIII – izinhlanganyelo nemikhankaso yeBandla leVangeli: 

 

1. Lelihlelo liyoba nanansi iminyango nezinhlanganyelo efaka ukuvangela, 

imfundo yobuKrestu, abasha, omama, obaba, inkonzo yabantwana, abashadile, 

abakhulile bengashadile, abaholi neminye-ke iminyango / noma izinhlanganyelo  

iBandla eliyofisa ukuzisungula. 

 

2. Umnyango ngamunye uyoqamba indlela nomgomo eyosebenza ngawo 

iqondiswa uMthethosisekelo oyobe uphasiswe qede wagunyazwa uKhomfa 

weBandla wezwe. 

 

ISIMISO XIV – Ukhetho, ukuvota nokuqokwa: 

 

1. Uma kungenzeka labo abaphakanyiselwe ukumela ukhetho nokhetho kuwo 

onke amazinga eBandla kokwenziwa ngephepha eliyimfihlo (uma kungenzeka 

onke amakomidi ayogcwalisa izikhala ezivulekile ngesimanga sokufa, 

ukushintshelwa kwezinye izindawo, ukuhlala phansi, ukwehluleka ukubakhona 

emihlanganweni kuze kube izikhathi ezintathu (3) ezilandelanayo ngaphandle 

kokunikeza isizathu esinohlonzo nesibonakala sanelisekile kulawomalunga alelo 

nalelo komidi/amakomidi. 

2. Indlela yokuvala isikhala esivulekile, kuyoba ngendlela yokuqoka obonwa 

abasekomidini lelo (co-option). Lokho bangakwenza ngokubuka amagama 

alabo ababekade bengenele ukhetho kuleso sikhundla, bathathe  lowo 

owayelandela ngamavoti. Bangashiya isikhala singenamuntu kuze kufike 

ukhomfa olandelayo lapho ukhetho luyisichibiyelo luyobe selwenziwa. 

 

3. AbaBonisi bayoqokwa nguMalusi ethintana neSigungu sabaBonisi baleloBandla 

Lendawo, amaDikoni ne “Ekzekethivu” yeBhodi yeBandla Lendawo.  Lapho ke 

kungekho uMalusi noma umBonisi onguMalusi ukuqokwa kwabaBonisi 

kuyokwenziwa yi “Ekzekethivu” yeBhodi leBandla Lendawo ithintana 

noMkhandlu wabaBonisi beSigodi noma beSifunda. 

 

4. Zonke izinqumo kubo bonke oKhomfa ziyosebenza ngamavoti amaningi. 

 

5. U-Sihlalo walowo nalowomhlangano, iBhodi, iNgqungquthela noma iSifunda 

uyovota ukwehlukanisa amavoti uma lawo mavoti elingana. 

 

6. Wonke ovotayo wovota kanye kuyo yonke imihlangano edinga ukuvotisa. 

 

7. Obekade esebenza eBandleni angaphinda akhethelwe kusona lesosikhundla 

abekade akusona eBandleni LeVangeli amathemu amabili alandelanayo, emva 

kwalokho kuyomele ukuthi angasabuyeli kulesosikhundla kuze kuphele ithemu 

eyodwa ngaphambi kokuba aphinde akhethelwe kulesosikhundla ebekade 

akusona ngaphambili. 

 

8. Ukuphakanyiselwa ukumela ukhetho kuyokwenzelwa zonke izikhundla 

kulemikhakha elandelayo:iBandla Lendawo, iSigodi, iSifunda,  

iMibuthano (iziNhlanganyelo), iZwe nasezingeni leNgqungquthela, kuthintene 

noMkhandlu wabaBonisi balawo mazinga.  Labo-ke asebeqokelwe ukhetho 

kuyoba abazalwane abavuthiwe, amalungu eBandla asebenzisekayo, 

abanomdlandla ekuzimbandakanyeni nezinto ezithintana neBandla. 

9. Konke ukuphakanyiselwa ukumela ukhetho kuyokwenziwa ezingeni 

elingaphansi kwalelo eliyobe lizoba nokhetho. Isibonelo : ukuphakanyiselwa 

ukhetho lwezwe kuyokwenziwa ezingeni lesifunda. 

 

10. Ilunga liyonikezwa umsebenzi owodwa emazingeni angaphezulu kwebandla 

lendawo.Ilungu uma selikhethiwe ezingeni elingaphezulu, kufanele livule 

isikhala ezingeni elingezansi . ( lokhu kubhekiswe kusukela ezingeni lesigodi 

kuze kuyofika ezingeni lamazwe. 

ISIMISO XV – IKHORAMU: 

 

1. Ikhoramu yayo yonke imihlangano, amaKomidi, amaBhodi neZigungu zeBandla 

LeVangeli iyokuba uhhafu (50%) walawo malungu athintekayo. 

 

2. Ukuvala izikhala zabangekho (co-option) akunakusetshenziswa ukufinyelela 

kukhoram ka 50%. 

 

 

ISIMISO XVI – Ukuchibiyelwa kwaloMthethosisekelo: 

 

1. Kuyobakhona ikomidi lokubuyekeza uMthethosisekelo kulamazinga 

alandelayo:- 

• eBandleni Lendawo (LCCRC) 

• eSigodini (SDCRC) 

• eSifundeni (DDCR) 

• eZweni (NCRC) 

• eNgqungqutheleni yaMazwe (ICRC) 

 

Lamakomidi ayobika kuleyo komidi engaphezulu kwayo. Alindeleke ukubika 

kokhomfa okungenani kanye ngonyaka. 

 

2. Umsebenzi wekomidi esebenzana nokubuyekeza uMthethosisekelo kuwukuba 

ihlanganise lezo zichibiyelo zalowoMthethosisekelo weBandla LeVangeli.  

Izichibiyelo ziyovela emaBandleni Endawo zingeniswe ekomidini yeSifunda 

esebenza umsebenzi wokuchibiyela uMthethosisekelo, lowo msebenzi uyobe  

sewuhlanganiswa ikomidi lezwe loMthethosisekelo ngaphambi kokuthunyelwa 

ekomidini yoMthethosisekelo wamazwe (ICRC). 

 

3. Amakomidi eSifunda nawezwe asebenza ukulungiswa koMthethosisekelo 

kumele athole ukwamukelwa ukhomfa wezwe ngaphambi kokuba lezo 

zichibiyelo bazedlulisele ekomidini yamazwe ngamazwe, Yona kodingeka ithole 

ukwemukelwa kwalezichibiyelo kwiNgqungquthela noKhomfa ngaphambi 

kokuba izinguquko zibe ezemukelekayo.  Ikomdi yamazwe ngamazwe 

yokubuyekeza uMthethosisekelo kumele inikeze umbiko okungenani emva 

kweminyaka emithathu (3 yrs). 

 

4. Lamakomidi okubuyekeza uMthethosisekelo kuwo onke lamazinga ayosebenza 

iminyaka emithathu (3). 

 

5. Amakhophi okugcina oMthethosisekelo ayodluliswa kuMmeli ofundele 

kwezomthethosisekelo. 

ISIMISO XVII – IKhomfa yonyaka yaBelusi naBabonisi: 

 

1. Kuyoba neNgqungquthela / iKhomfa yaBelusi nabaBonisi kanye ngonyaka 

eSigodini / eSifundeni / eZweni ngalinye nakuMazwe.  Injongo yalenkonzo / 

Khomfa: 

a) Inhlanganyelo, ukufunda nokukhula ndawonye, 

b) Ukukhetha amalungu oMkhandlu wabaBonisi ngaphandle koSihlalo kulelo 

nalelo zinga, lapho kunesidingo khona. 

 

 

ISIMISO XVIII – Ukuchitheka / ukuphela / ukuphetha: 

 

Uma iBandla Lendawo lehluleka ukugcwalisa / ukufeza izinjongo zaleliBandla, 

liyovumelana ukuba liphele ngalendlela elandelayo:- 

 

1. Ngamavoti angengaphansi kwangu 7/8 amalungu eBandla Lendawo.  

Lomhlangano wobanjwa uMkhandlu wabaBonisi kulesoSifunda. 

 

2. LoMkhandlu uyokwazisa iKhanseli yeSigodi / iSifunda ngalesisinqumo. 

 

3. Kuyodluliselwa yonke impahla ethuthekayo nengathutheki kuMkhandlu 

wabaBonisi beSifunda. 

 

4. Umkhandlu waBabonisi beSifunda uyobikela iKhomfa kaZwelonke 

ngalesinqumo. 

ISIGABA C – IZIQONDISO 

 

Zonke izinkambiso mayelana nalezimiso ezingenhla ziyatholakala kuleziqondiso 

ezilandelayo. 

 

 

ISIQONDISO 1 IMISEBENZI YEBANDLA LENDAWO: 

 

1.1. Ukuphakamisa uMthethosisekelo wonke weBandla LeVangeli njengoba  

  ubhaliwe ebhukwini loMthethosisekelo weBandla LeVangeli. 

 

1.2. Ukufeza izinjongo nemigomo yeBandla LeVangeli njengoba zilotshiwe  

 eSimisweni II kuloMthethosisekelo. 

 

1.3. Ukukhetha amalungu e-“Ekzekethivu” yeBhodi yeBandla. 

 

1.4. Ukukhetha amalungu ayisihlanu (5) azozonke izinhlanganyelo eBandleni 

Lendawo (nezikhundla zabo).  Inhlanganyelo okuqondene nayo iyoncoma 

labo  abangaba kulezozikhundla beseke iBandla likhethela kulabo 

abanconyiweyo  ngokwezikhundla zabo. 

 

1.4.1. Liyomema libuye limise uMalusi walo/ uMbonisi onguMholi  (likwenza 

ngesandla soMkhandlu wabaBonisi beBandla Lendawo neBhodi 

yeBandla) emva kokuba sebefike ekuvumelaneni neBhodi yabaBonisi 

bendawo neyeSifunda ngaloludaba.  IBandla Lendawo liyokwenza 

isivumelwano esibhaliwe nalowo Malusi elimqokileyo.   UMkhandlu 

wabaBonisi bezwe uyokwakha ifomu lalesivumelwano 

eliyosetshenziswa ngamaBandla Endawo kuloludaba olunjengalolu. 

 

1.5. IBandla Lendawo liyokhokha u 10% wakho konke okweshumi kuSikhwama   

 weSifunda/kaZwelonke weBandla LeVangeli (njengokuvumelana kuKhomfa 

weZwe okuyosetshenziswa ukuqhuba izinjongo zeBandla.    

 

1.6. Liyokhokha njalo izimali okuvunyelwene ngazo ukuba zingeniswe 

 kuGulakhulu wezwe okuyothi lelozwe lizinqumele lona ngezikhathi 

 nangezikhathi ukuthi  ziyadingeka ekufezeni izinjongo nemisebenzi 

 yeBandla Levangeli kulelozwe. 

 

1.7. Liyokhuthaza futhi lisize uMalusi ekwakheni ikhaya lakhe. 

 

1.8. Liyokhokha iholo loMalusi ngaphandleke uma iKhanseli (yeSifunda /  

 yeSifundazwe) imise enye indlela yokumsiza. 

a) Ukuhlangabezana nezidingo zakhe zemali, kufakwe neyokumpesha 

b) Bamfake ekuqeqeshweni ngokugcwele noma esebenza. 

 

1.9. Liyokwakha indlu yokuhlala uMalusi. 

 

1.10. Liyohlela izinkonzo, izifundo nama‘semina’ ngenjongo yokuhlomisa 

 amalungu alo. 

 

1.11. Liyokhipha okweshumi neminikelo. 

 

1.12. Liyoxazulula konke ukungqubuzana nokungezwani okungavuka 

eBandleni Lendawo; lokhu likwenza ngokwemiBhalo likhombisa uthando 

lobuzalwane  nobunye bokukholwa. 

 

1.13. Liyohlanganyela kukho konke, liqede lithumele futhi likhokhele labo  

 abayolimela emiBhidlwangweni yeZigodi, yeZifunda, yeZifundazwe 

 neyamazwe eBandla LeVangeli. 

 

1.14. Liyolalela liphinde lihloniphe uBuholi beBandla LeVangeli. 

 

1.15. Liyobamba oKhomfa beBandla Lendawo abane ngonyaka, neminyango 

ilindeleke ukuba yenze njalo. 

 

1.16. Liyovangela litshale namabandla. 

 

 

ISIQONDISO 2 IZINDLELA ZOKUXAZULULA IZINKINGA 

EBANDLENI LEVANGELI: 

 

Injongo yokuxazulula izinkinga eBandleni injengoba inikeziwe ngokukaMatewu 18:15-

20, ukuletha uxolo, ukubuyisana, nokuhlumelelisa ubudlelwano obephukileyo phakathi 

kwabazalwane.  Indlela eyolandelwa yile:- 

 

2.1. Ukuxoxisana kwalabo abalimezene, okusho ukuthi lowo okucatshangwa  

 ukuthi ulimeze omunye nalowo olimele. 

 

2.2. Uma lendlela ebekiwe ku 2.1. yehluleka, kuyokhulunywa kufaka u 2.1 

kodwa-ke bese kubizwa ababili (2) noma abathathu (3) abazalwane 

abavuthiwe. 

 

2.3. Uma 2.2. ehluleka udaba seluyoya eBandleni Lendawo ukuze kuthasiselwe  

 usizo olungaphezulu. 

2.4.   Uma izinyathelo 2.1 kuya ku 2.3 zehluleka, lona olahlwe icala wothathwa  

   njengongakholwa. 

 

 

 

ISIQONDISO 3  IMISEBENZI YEMIMKHANDLU YABABONISI BEBANDLA 

LENDAWO/BESIGODI /BESIFUNDA:   

 

3.1. UMkhandlu wabaBonisi beBandla Lendawo: 

 

a) Yibona balondolozi besifundiso seBandla Levangeli eBandleni Lendawo. 

 

b) Yibona balondolozi nababhalisi bempahla yeBandla Lendawo LeVangeli. 

 

c) Ukweluleka iBhodi neBandla Lendawo ngodaba oluthinta ezikamoya 

nezempathoqotho olwedluliselwe kulo iBhodi yeBandla. 

 

d) Uyophatha izindaba zempathoqotho yabaBonisi naBelusi. 

 

e) Ukwedlulisela izindaba ezingaxazululekanga zempathoqotho kaMalusi 

eMkhandlwini wabaBonisi beSifunda / beSigodi. 

 

f) Siyosebenza noMalusi weBandla Lendawo ekuholeni nasekubhekeni yonke 

imisebenzi, izinhlanganyelo nokukhethwa kwamaKomidi eBandla Lendawo. 

 

g) Siyosebenzisa igunya / izwi lokugcina kuzo zonke izindaba ezithintana 

nezikamoya nempathoqotho eBandleni Lendawo. 

 

h) Emva kokusiza ekukhetheni uMalusi weBandla omusha liyoletha lelogama 

eSifundeni naseSigungwini sabaBonisi bezwe ukuze lesosinqumo sigcine 

semukelekile. 

 

i) Siyoncoma eMkhandlwini wabaBonisi beSifunda ukugcotshwa kwaBelusi 

beBandla Lendawo. 

 

j) Ukuphasisa zonke izifundo  ezizokwethulwa noma kukuliphi iqembu 

lenhlanganyelo eBandleni lendawo. Izifundo ezibhaliwe kuyomele zitholwe 

ngumkhandlu kusasele izinyanga ezimbili zethule, ukuze zihlolwe zivunywe. 

3.1.1. Umsebenzi woMkhandlu  wabaBonisi beSifunda/beSigodi kuyoba: 

 

a) Kuyofana naku(a) ku 2.1 ngaphandle kokuthi endaweni yegama iBandla 

Lendawo kongena iSifunda neSigodi. 

 

b) Kuyofana naku (c) ku 3.1 ngaphandle kwamagama athi ‘iBhodi yeBandla’ 

ne ‘Bandla Lendawo’ asuswe kufakwe ‘uMkhandlu weKhansela’ yeSifunda / 

yeSigodi. 

 

c) Uyoba wumlamuli ezindabeni eziwuhlupho nezithinta udaba 

lwempathoqotho yamalungu eBandla, uMalusi nabaBonisi beSifunda 

nabeSigodi. 

 

d) Ukugcina uhla lwaBafundisi abamele ukungena emsebenzini wamaBandla 

Endawo eSifundeni baqede basize amaBandla Endawo eSifundeni 

ekukhulumisaneni, ekushintsheni nasekumiseni uMalusi eBandleni 

Lendawo. 

 

e) Uyoxhumana noMkhandlu wabaBonisi bezwe okuyibona abayoxazulula 

zonke izinkinga ezingaxazululekanga. 

 

f) Uyokwelekelela uSihlalo ekuqondiseni imisebenzi yeSifunda. 

 

g) Uyoncoma ukugcotshwa kwamalungu eSifunda kuMkhandlu wabaBonisi 

bezwe. 

h) Uyoba nesiqiniseko ukuthi ikomidi yesikhashana ilungisiwe naleloBandla   

Lendawo uma kwenzeka uMalusi walo asakhubazekile. 

 

i) Uyokwedlulisela izindaba ezehlulekile ukuzixazulula kuMkhandlu wabaBonisi 

bezwe. 

 

j) Ukuphasisa zonke izifundo  ezizokwethulwa noma kukuliphi iqembu 

lenhlanganyelo yeSifunda/yeSigodi. Izifundo ezibhaliwe kuyomele zifike 

ngumkhandlu kusasele izinyanga ezimbili zethule, ukuze zihlolwe 

ziphasiswe. 

ISIQONDISO 4 IMISEBENZI YEBHODI YEBANDLA LENDAWO: 

 

4.1. Iyosiza uMalusi nabaBonisi ukuhlela, ukuxhumanisa, ukubheka nokuqaphela  

 ukufezwa kwezinjongo nobuthunywa nokusebenza kweBandla Lendawo 

 kunye namakomidi nezinhlangano zeBandla Lendawo. 

 

4.2. Iyoqoqa iphinde iphathe ngemfanelo zonke izimali zeBandla Lendawo. 

 

4.3. Iyosiza uMalusi ekuhlangabezeni izidingo zenyama, zenhlalakahle 

nezikamoya eBandleni Lendawo. 

 

4.4. Iyobikela iBandla Lendawo ngazozonke izikhathi ngakho konke 

okuqhubekayo eBandleni Lendawo. 

 

4.5. Iyoxhumana neBandla Lendawo ngezinto ezibukeka zinokulahlukanisa 

 

4.5.1. Iyoncoma eBandleni Lendawo ukukhethwa nokumiswa kukaMalusi 

weBandla Lendawo emva kokubonisana noMkhandlu wabaBonisi beBandla 

Lendawo. Lapho ibandla lendawo lingenabo ubuholi bezikamoya, ibandla 

liyoxhumana noMkhandlu waBabonisi beSigodi/iSifunda. Isikhathi 

esamukelekile ukuthi ibandla lihlale lingenaye uMelusi iminyaka emithathu. 

 

4.6. Iyosiza uMalusi ekuqinisekeni ukuthi izinjongo zeBandla LeVangeli, 

isifundiso,  uMthethosisekelo kanye nenkambiso iyanakekelwa yiBandla 

Lendawo. 

 

4.7. Iyokwedlulisela kuMkhandlu wabaBonisi beSifunda yinoma yiluphi udaba  

 engenelisekile ngalo olwenziwe uMkhandlu wabaBonisi beBandla Lendawo. 

 

 

ISIQONDISO 5 IMISEBENZI YEKHANSELA YESIFUNDA / YESIGODI 

KANYE NOKHOMFA WEBANDLA: 

 

5.1. IKHANSELA YESIFUNDA / YESIGODI: 

5.1.1. Iyobheka imigomo, izinhloso kanye nokusebenza kweBandla LeVangeli, 

ezingeni leSifunda / leSigodi. 

 

5.1.2. Iyoqinisekisa ukuthi amaBandla Endawo aseZifundeni / eZigodini 

ayaziphumelelisa yini izinqumo zeKhanseli yezwe nezikaKhomfa wezwe 

weBandla. 

 

5.1.3. Iyohlela futhi iphathe uKhomfa weBandla, weSifunda / weSigodi. 

5.1.4. Iyoletha imibiko kuKhomfa yeSifunda / yeSigodi icocisane ngayo singakafiki 

isikhathi sikaKhomfa wezwe. 

 

5.1.5. Iyolungisa uhlelo lokwabiwa kwezimali zonyaka eziyosetshenziswa 

kulesoSifunda / Sigodi. 

 

5.1.6.  Iyonakekela ukuphathwa komsebenzi kanye nempathoqotho maqondana 

namaBandla Endawo eSifundeni / eSigodini (ngaphandle kwemphathoqotho 

yaBelusi nabaBonisi). 

 

5.1.7. Iyofeza umsebenzi wonke oku 5.1 ngokugunyazwa uKhomfa weBandla 

weSifunda/ Sigodi nangesiqondiso esivela kuMkhandlu waBonisi beSifunda. 

 

5.1.8. Iyohlangana okungenani kabili ngonyaka. 

 

5.2. UKHOMFA WEBANDLA WESIFUNDA/ WESIGODI 

5.2.1. Iyobheka izinjongo, imigomo kanye nokusebenza kweBandla LeVangeli 

ezingeni leSifunda / leSigodi ikwenza lokhu ngaphansi kwegunya leKhanseli 

yezwe. 

 

5.2.2. Iyoncoma ukusunguleka kweZigodi bese ibikela iKhanseli yezwe /uKhomfa 

wezwe ukuze zigunyazwe, ikhonake zemukelwe ngemfanelo. 

 

5.2.3. Iyokhetha i-“Ekzekethivu” yeKhanseli yeSifunda / yeSigodi. 

 

5.2.4. Iyokwamukela ibuye ixoxisane ngemibiko nezincomo ezivela kuKhanseli 

yeSifunda / yeSigodi, kumaBandla Endawo nekomidi leSifunda elibuyekeza 

uMthethosisekelo, wamanye amakomidi nezinhlanganyelo ezikhona 

eSifundeni. 

 

5.2.5. Iyothumela imibiko yayo kuKhanseli yezwe singakafiki isikhathi sikaKhomfa 

wezwe. 

 

5.2.6. Iyokwamukela iphinde ixoxisane ngamagama abantu abazogcotshwa.  

Iyokwenza izincomo ngabazogcotshwa kuMkhandlu wabaBonisi bamazwe 

(IBE) inkwenza ngesandla sikaKhomfa wezwe weBandla. 

 

5.2.7. Iyokhetha amalungu amahlanu(5) eSifunda ekomidi yokubuyekeza 

uMthethosisekelo (CRC) njalo ngemva kweminyaka emithathu (3) 

njengokweSimiso XVI. 

5.2.8. Iyokhipha izwi lokugcina ezintweni zonke eziqondene nokuphatheka 

komsebenzi weSifunda / iSigodi.  Iyokwedlulisela kuKhomfa wezwe zonke 

izindaba ezingaxazululeki ezingeni elilandelayo ekugunyazeni. 

 

ISIQONDISO 6 IMISEBENZI KAKHOMFA WEZWE: 

 

6.1. Ukulandelela imigomo, inhloso nokusebenza kweBandla LeVangeli ezingeni  

 leZwe. 

 

6.2. Iyokwenza iSiqondiso 6.1 ngokubambisana nokulawula kukaKhomfa  

 wamazwe kanye noMkhandlu weBandla wamazwe (IBE). 

 

6.3. Iyokhetha i-“Ekzekethivu” yeKhanseli yezwe njalo emva kweminyaka  

 emithathu ngokulandela iSimiso XIV. 

 

6.4. Iyokhetha amakomidi esikhashana, amakomidi  nama “khomishini”  

 okubukeza izindaba ezithile eziphuthumayo zikaKhomfa anikezwe zona. 

 

6.5. Iyogunyazwa ukugcotshwa kwezisebenzi ezinconywe iZifunda. 

 

6.6. Iyocabangisisa, ihlanganise, igunyaze zonke iziphakamiso zezinguquko  

 zoMthethosisekelo ezivela ezweni ngaphambi kokuzedlulisela ekomidini 

 yamazwe ebhekene nokuhlaziya lezozinguquko kuMthethosisekelo. 

 

6.7. Iyogunyaza ukusungulwa kweZifunda neZigodi ezintsha. 

 

6.8. Iyolungisela iphinde / igunyaze ukwakhiwa kwehhovisi elikhulu  

 leBandla kulelozwe ibuye iqhashe nezisebenzi zalelohhovisi. 

 

6.9. Iyogunyaza ulwabiwomali lwalelozwe. 

 

6.10. Iyokwamukela iphinde igunyaze yonke imibiko ngomsebenzi weBandla 

 LeVangeli kulelozwe. 

 

6.11. Iyokhetha amalungu ayisihlanu (5) ekomidi yokubuyekeza uMthethosisekelo 

 njalo emva kweminyaka emithathu (3) njengokulawula kukaSimiso XIV. 

 

6.12. Iyoba nezwi lokugcina kuzozonke izindaba ezithitha umsebenzi weBandla 

 LeVangeli ezweni ngalinye. 

ISIQONDISO 7 IMISEBENZI YEKHANSELI YEZWE NEYEKHANSELI 

YAMAZWE: 

 

7.1 IMISEBENZI YEKHANSELI YEZWE 

7.1.1  Ukunakekela izinjongo nenhloso nokusebenza kweBandla LeVangeli ezingeni 

lezwe. 

 

7.1.2 Iyofeza iSiqondiso 7.1 ngokugunyazwa uKhomfa / iNgqungquthela yeBandla 

 wezwe. 

 

7.1.3 Ukukhuthaza nokuthola kahle ukuthi amaKhanseli eZifunda, eZigodi 

ayayifeza  imisebenzi nezinqumo zikaKhomfa weBandla, wezwe ngomoya 

wobunye  nowokubambisana. 

 

7.1.4 Iyokwenza ulwabiwomali lukaKhomfa / lweNgqungquthela yeBandla 

wezwe. 

 

7.1.5 Iyokwethula imibiko yomsebenzi weKhanseli yezwe iwethula kuKhomfa / 

iNgqungquthela yeBandla / yezwe. 

 

7.1.6 Iyoxhumanisa umsebenzi wezwe nomsebenzi wamanye amazwe iphinde 

inikeze imibiko kukhomfa wamazwe nakuMkhandlu wabaBonisi baMazwe 

(IBE). 

 

7.1.7 Iyolungiselela iKhomfa yezwe iphinde iyihole. 

 

7.1.8 Iyomela iBandla LeVangeli ezweni ezintweni ezithinta amanye amaBandla 

 nezinhlangano zawo. 

 

7.1.9 Iyokhetha abameli beBandla. 

 

7.1.10 Iyojuba izindaba zempathoqotho ezivela kuKhanseli yeSifunda. 

 

7.1.11 Iyokwamukela amafa ebandla kanye neminikelo evela ngaphandle 

(donations) iyokwenza lokhu ezingeni lezwe. 

 

7.2    IMISEBENZI YEKHANSELI YAMAZWE  ( IC ) 

7.2.1  Ukubheka izinjongo , imigomo Kanye nokusebenza kwebandla leVangeli 

ezingeni lamazwe. 

 

7.2.2  Ukufeza isiqondiso 7.2.1 ngokugunyazwa ukhomfa wamazwe. 

7.2.3  Ukukhuthaza nokuthola ukuthi amakhanseli amazwe ayayifeza imisebenzi 

nezinqumo zikakhomfa wamazwe ngamazwe ngomoya wobunye 

nowokubambisana. 

 

7.2.4   Iyokwenza uhlahlomali lukakhomfa wamazwe kanye nengqngquthela. 

 

7.2.5    Iyokwethula imibiko yomsebenzi wekhanseli yamazwe kukhomfa wamazwe   

ngamazwe. 

 

7.2.6  Iyoxhumanisa imisebenzi yamazwe inikeze nemibiko yonyaka kwikhomfa 

yamazwe ngamazwe. 

 

7.2.7  Iyolungiselela iphinde ihole ingqungquthela nokhomfa wamazwe ngamazwe. 

 

7.2.8  Iyomela iBandla leVangeli emazweni ezintweni ezithinta amanye amabandla 

nezinhlangano zawo. 

 

7.2.9    Iyokhetha abameli bebandla. 

 

7.2.10  Iyokwamukela amafa ebandla Kanye neminikelo noxhaso oluvela ngaphandle 

Iyobe ikwenza ezingeni lamazwe ngamazwe. 

 

7.2.11 LeKhanseli iyona ewubuholi obuphezulu beBandla leVangeli. 

 

 

ISIQONDISO 8: IMISEBENZI YOMKHANDLU WABABONISI BEZWE: 

 

8.1. Ukukhipha izinqumo zokugcina ezweni maqondana nesifundiso seBandla 

LeVangeli  kanye nempahla yeBandla LeVangeli. 

 

8.2. Ukwenza wonke umsebenzi ngokugunyazwa uKhomfa / iNgqungquthela wezwe 

 ogunya lawo ilinikezwe iKhanseli yezwe phakathi kwemihlangano kaKhomfa 

wezwe. 

  

8.3. Uyokwenza u 8.1 no 8.5 ngokubambisana neBhodi yabaBonisi. 

 

8.4. Uyonikeza imibiko yayo kuKhomfa/ kuNgqungquthela weBandla wezwe 

 ngemisebenzi  yayo. 

 

8.5. Uyosebenza njengaBeluleki beKhanseli yezwe ezindabeni ezithinta 

impathoqotho  kanye nezikamoya. 

8.6. Uyobhekana nazozonke izinto ezithinta aBelusi beBandla LeVangeli ezweni.  

Bobe  bekwenza lokhu ngaphansi kwegunya abanikezwe lona uKhomfa / 

iNgqungquthela  yeBandla yezwe. 

  

8.7. Uyogcina irekhodi yawo wonke amafa eBandla LeVangeli kulelozwe. 

 

8.8     Ukuphasisa zonke izifundo okufanele zifundwe ngamabandla neminyango.   

 Lezifundo kumele zifike kulo mkhandlu ezinyangeni ezimbili phambi  

kokuphasiswa. 

8.9     Iyokhipha isinqumo ezindabeni zempathoqotho. 

 

 

ISIQONDISO 9 IMISEBENZI YOMKHANDLU WABABONISI BAMAZWE  

(IBE): 

 

9.1. Ukwenza isiqiniseko sokuth  isifundiso seBandla leVangeli silandelwa yilo lonke 

iBandla LeVangeli  

 

9.2. Ukuqhuba umsebenzi wawo  ngokulawulwa uKhomfa waBeLusi naBabonisi 

waMazwe ngamaZwe.  

 

9.3. Ukubamba umhlangano okungenani kabili ngonyaka 

 

9.4. Ukwenza umsebenzi wokweluleka iKhansela yaMazwe (IC) ezindabeni  

zempathoqotho nalezo ezokukhula emoyeni (ekukholweni)  

 

  

9.5. Ukukhipha isijubo sokugcina ezindabeni zempathoqotho eziqhutshelwe kuwo 

uMkhandlu waBabonisi weZwe. 

 

 

9.6.  Ukunakekela izindaba zabo bonke aBelusi beBandla eVangeli; Lokhu 

uyakukwenza ngokulawulwa iKhomfa yaBelusi naBabonisi waMazwe.   

 

9.7. Ukwakha nokuqhubq uhlelo lokuthuthukisa izinga  labaholi bakomoya 

eBandleni, okufaka  uhlelo lokubaqeqesha (bafunde ngeposi noma baye  

ezikoleni zeBhayibheli ngokuphelele).   

  

9.8. Ukuphasisa zonke izifundo  ezizokwethulwa noma kukuliphi iqembu/ 

inhlanganyelo yaMazwe. Izifundo ezibhaliwe kuyomele zitholwe 

ngulomkhandlu kusasele izinyanga ezimbili zethule, ukuze zihlolwe 

ziphasiswe. 

 9.9. Ukuhlela izindlela namasu okuhambisa iVangeli.   

 

 

ISIQONDISO 10 IMISEBENZI YENGQUNGQUTHELA / KHOMFA YAMAZWE 

(ICC): 

 

10.1. Iyokwenza amakomidi esikhashana ukwenza imisebenzi ethile kusaqhubeka 

 iNgqungquthela /uKhomfa wamazwe. 

 

10.2. Iyoba nezwi lokugcina ekwamukeleni, ekuchibiyeleni, ekulungiseni 

nasekuhumusheni  uMthethosisekelo weBandla LeVangeli. 

 

10.3. Ukunikeza ithuba eBandleni LeVangeli lokuthuthukisa ubunye kuKrestu 

 nasekuvuthweni okholweni lobuKrestu. 

 

10.4. Ukugunyaza amaKhanseli amazwe ukwethula izichibiyelo esezamukeliwe ku   

 koHulumeni babo baMazwe. 

 

10.5. Iyokhetha i-“Ekzekethivu” yoMkhandlu wabaBonisi bamazwe njengokulawula 

 kweSimiso XIV. 

 

10.6. Iyovumela uMkhandlu wabaBonisi bamazwe ukuba bugcobe aBelusi 

asebenconywe  iKhansela   yeZwe emihlanganweni yeNgqungquthela 

yeBandla. 

 

10.7. Iyoba negunya elinguthulasizwe kunoma yiluphi udaba oluthintana 

 noMthethosisekelo. 

 

  

ISIQONDISO 11 IMISEBENZI YOZIHLALO NAMASEKELA ABO: 

 

11.1. Ukubamba imihlangano ngokwenqubo eyemukelekayo emhlabeni wonke. 

 

11.2. Ukubambisana namalungu ukufeza izinjongo zeBandla. 

 

11.3. Ukusebenzisana naBelusi ukumela iBandla Lendawo lapho kudingeke khona. 

 

11.4. Ukuhlola onke ama “rekhodi” namabhuku afaneleyo. 

11.5. Ukumela iBhodi noma ikomidi lapho kudingeke khona. 

 

11.6. Ukuxhumana noMalusi, noNobhala kanye namanye amalungu ukulungiselela 

 imihlangano yeSigungu (iBhodi) seBandla lendawo. 

 

11.7. Ukuxhumana noMalusi ngazozonke izimo ezithinta iBandla. 

 

11.8. Isekela liyowenza wonke umsebenzi kaSihlalo uma engekho. 

 

 

ISIQONDISO 12 IMISEBENZI YONOBHALA NAMASEKELA ABO: 

 

12.1. Ukugcina ama “rekhodi” namafayela. 

 

12.2. Ukubhala zonke izinto ezidinga ukubhalwa nalolonke ulwazi abangaluqoqa 

kodwa olungaphandle kwezezimali. 

 

12.3. Ukubhala zonke izincwadi ezixhumanisayo. 

 

12.4. Ukumemezela imihlangano emva kokuxhumana noSihlalo/ noMalusi. 

 

12.5. Ukuba umthombo wolwazi kuKhomfa, kuKhanseli, eBhodini, ekomidini 

ngeBandla  LeVangeli. 

 

12.6. Ukwenza noma imuphi umsebenzi wokubhala ngokunikezwa ileyo Khanseli, 

 iBhodi, uKhomfa namanye awakhonzayo. 

 

12.7. Ukuqeqesha oNobhala abangaphansi kwabo. 

 

12.8. Ukuthatha amaminithi. 

 

12.9. Ukuthumela amaminithi kuwowonke amalungu esikhathini esinqunyiwe 

 ngokuvumelana kwaleyokomidi. 

 

12.10. Isekela likaNobhala liyokwenza yonke lemisebenzi uma uNobhala engekho. 

 

 

ISIQONDISO 13 IMISEBENZI YOZIKHWAMA: 

 

13.1. Ukwamukela, abhale abuye abhange zonke izimali ezingenile. 

 

13.2. Ukugcina onke ama “risidi” ezimali azemukeleyo. 

13.3. Ukugcina onke ama “risidi”. 

 

13.4. Ukukhipha ama “risidi” emali engenile uma kudingeka. 

 

13.5. Ukulungisa ulwabiwomali lonyaka. 

 

13.6. Ukunikeza umbiko wezimali ngokugcwele njalo ezinyangeni ezintathu 

nasekupheleni  konyaka wezimali. 

 

13.7. Ukuhlanganisa imibiko yozikhwama bonke abaphansi kwakhe, akhiphe umbiko 

 owodwa oqukethe yonke leyomibiko seyihlanganisiwe. 

 

13.8. Uma kudingekile, uSikhwama omkhulu uyoqeqesha bonke oZikhwama 

abaphansi  kwakhe. 

 

 

ISIQONDISO 14 IZIMPAWU ZOMALUSI / UMBONISI NGOKOMBHALO     

(I THIM3:1-7;  TITHU 1:6-9): 

 

UMalusi / uMbonisi weBandla Lendawo:- 

14.1. Ongasoleki – I Tim 3:2 

14.2. Omfazi munye – I Tim 3:2 

14.3. Ozithibayo / ozikhuzayo – I Tim 3:2 

14.4. Olungileyo – I Tim 3:2 

14.5. Onodumo oluhle / ohloniphekayo – I Tim 3:2 

14.6. Ongenisa izihambi – I Tim 3:2 

14.7. Okwazi ukufundisa – I Tim 2 

14.8. Ongesilo ixhwele lewayini – I Tim 3:3 

14.9. Ongathukutheli alwe kalula – I Tim 3:2 

14.10. Omnene – I Tim 3:3 

14.11. Ongesiso isilwi – I Tim 3:3 

14.12. Onganxaneli imali – I Tim 3:3 

14.13. Ophatha kahle indlu yakhe – I Tim 3:4-5 

14.14. Kungabi ngosanda kuphenduka – I Tim 3:6 

14.15. Onodumo oluhle kwabangaphandle kweBandla – I Tim 3:7,15 

14.16. Ongathandi inzuzo embi – Tithu 1:7  

14.17.   Ozimisele / ozinikele emsebenzini – Tithu 1:8 

14.18. Ozimbandakanya noMthethosisekelo weBandla LeVangeli, izifundo  

kanye nezifundiso. 

 

ISIQONDISO 15   IZIMPAWU ZEDIKONI NGOKOMBHALO (I TIM 3:8-13): 

IDikoni: 

15.1. Alibe nesimilo esihle – I Tim 3:8 

15.2. Angabi mbaxambili – I Tim 3:8 

15.3. Angabi ngonaka kakhulu iwayini – I Tim 3:8 

15.4. Angabi ngothanda imali – I Tim 3:8 

15.5. Ophethe imfihlakalo yenkolo kunembeza omhlophe – I Tim 3:9 

15.6. Ongasolekiyo – I Tim 3:8 

15.8. Onomfazi oziphatha kahle, okholwayo, ongahlebi noqondileyo – I Tim 

3:11 

15.9. Indoda yomfazi munye / umfazi wendoda yinye – I Tim 3:8 

15.10. Ophatha kahle umuzi wakhe / umfazi ophatha kahle abendlu yakhe – I 

Tim 3:8 

15.11. Ongcwele uMoya oNgcwele nenhlakanipho – Izenzo 6:3 

15.12. Ohloliwe / ovivinyiwe andukuba anikezwe ubuDikoni – I Tim 3:10 

 

15.13   Kungabi osanda kuphenduka (I Tim 3:6 ) 

 

 

ISIQONDISO 16 UKUKHETHWA, IMPATHOQOTHO, UKUYEKA 

NOKUMISWA KOMALUSI EBANDLENI LEVANGELI: 

 

16.1. IBandla Lendawo noma uMkhandlu wabaBonisi beSifunda singaqalisa udaba 

lokukhethwa, impathoqotho, ukumiswa koMalusi eBandleni Lendawo noma  

ukuyeka  kwakhe. 

  

16.2. UMkhandlu wabaBonisi beSifunda singakwenqabela kuphela ukuqokwa 

koMalusi  uma kungokweSiqondiso 14. LoMkhandlu ungaphinde uqalise 

impathoqotho  nokumiswa koMalusi uma kutholakala ubufakazi bokuthi 

uMalusi wephule  iSiqondiso 14. 

16.3. Kuzo zonke lezizinto ezine ezibhaliwe kuleSiqondiso 16, kuyobakhona 

ukusebenzisana phakathi koMkhandlu wabaBonisi beBandla Lendawo 

nabeSifunda. 

 

16.4. Maqondana nempathoqotho nokumiswa koMalusi, uma kungekho ukuvumelana 

ku 16.3 ngenhla, uMkhandlu wabaBonisi beSifunda bayomsusa lowoMalusi. 

Uma exoshiwe noma eyekile, uMkhandlu wabaBonisi bamazwe, uyomephuca 

isitifiketi  somgcobo kanye negunya lokushadisa njengomshadisi eBandleni 

LeVangeli. 

 

16.5. Maqondana nokuqashwa kwakhe, uma kungekho ukuvumelana ku 16.3 

ngenhla,  uMkhandlu wabaBonisi beSifunda uyokwedlulisela loludaba 

eMkhandlwini waBabonisi bezwe ukunikeza izwi lokugcina. 

 

16.6. Maqondana nokuqashwa kwakhe uma kunokuvumelana ku 16.3 ngenhla, 

iBandla Lendawo lobhalela lowoMalusi incwadi yokumqasha. 

 

16.7. UMalusi omusha weBandla Lendawo wokwethulwa kuKhomfa wezwe 

nakuKhomfa  wamazwe uMkhandlu wabaBonisi beSifunda noma uMkhandlu 

wabaBonisi bezwe  abathintekayo. 

 

16.8. Endabeni yokumiswa noma impathoqotho, uma kukhona ukuvumelana ku 16.3 

ngenhla, uMkhandlu wabaBonisi beSifunda uyomkhipha noma okanye 

umnikeze  impathoqotho uMalusi othintekayo. Ngesikhathi emisiwe noma 

enikezwe  impathoqotho akungabikho iBandla Lendawo leBandla LeVangeli 

eliyomsebenzisa  loMalusi noma ngaluphi uhlobo emsebenzini weNkosi. 

 

16.9. IBandla Lendawo liyoxoxisana ngazo zonke izimo eziholela ekukhethweni, 

 impathoqotho nasekumisweni koMalusi lisebenzisa uMkhandlu wabaBonisi balo 

 kanye  ne “Ekzekethivu” yeBhodi yeBandla Lendawo. 

 

16.10. UMkhandlu wabaBonisi beSifunda kanye neBandla Lendawo elithintekayo 

 bonakekela izidingo zikamoya nezenyama zaloMalusi aze alulame.  Iholo lakhe 

 lokwehliswa noma limiswe. 

 

16.11. Uma uMalusi engasavumelani nenxenye nanganoma yiziphi izinto ezithile 

kuSivumo  Sokholo, uMthethosisekelo noma inkambiso yaleBandla, 

eseshintshile yena  angasavumelani nayo, uyobhalela uMkhandlu wabaBonisi 

beSifunda incwadi  yokuyeka, ekwenza lokho ekudlulisa kuBhodi yeBandla 

Lendawo; uma kungenjalo  uMkhandlu wabaBonisi bezwe wovele umhoxise 

lowo Malusi othintekayo. 

ISIQONDISO 17 UKUSHINTSHWA KOMALUSI ESIWA KWELINYE 

IBANDLA:  

 

17.1. LamaBandla Endawo athintekayo noma uMkhandlu wabaBonisi othintekayo 

 bangaluqalisa loludaba loshintsho. 

  

17.2. UMalusi angaluqalisa ushintsho lwakhe ngokwazisa iBandla Lendawo alelusile. 

 

17.3. UMkhandlu wabaBonisi beSifunda wodingeka ukuxhumanisa amaBandla 

amabili  athintekayo kuloludaba kusasele unyaka kungakenziwa 

lolushintsho. 

 

17.5. Ukushintshwa koMalusi kokwenziwa kuphela uma iSiqondiso 14 

singephulwanga  uMalusi lowo. 

 

17.6. Uma ukushintshwa koMalusi kuthinta amazwe amabili ehlukene, ukuxoxisana 

okuku  17.3 kuyofaka phakathi amaKhansela alamazwe. 

 

17.7. Ukuthintana okuholela kuloshintsho kothatha izinyanga ezintathu (3). 

 

17.8. Okokuthutha okuyothatha uMalusi kuyothwalwa yilabo abaqalise lolushintsho. 

 

17.9. UMalusi omusha eBandleni Lendawo wokwethulwa uMkhandlu wabaBonisi 

 beSifunda besebenzisana neKhanseli yeSifunda. 

 

 

ISIQONDISO 18: EZINYE IZISEBENZI NOMA IZIKHONZI ZEBANDLA  

   LEVANGELI: 

 

18.1. Bonke abakhonza iBandla emazingeni ehlukene bayothathwa njengezisebenzi 

noma-ke izikhonzi noma abazalwane nje abakhonzayo. Bayokhuthazwa 

ukunikela ngeziphiwo nobungcweti babo. 

  

18.2. Lesikhonzi siyocelwa yilabo abasidingayo, kodingeka bachaze ngokusobala: 

18.2.1. Umsebenzi waso ngokucacile ukuthi uyini 

18.2.2. Iholo okuvunyelwene ngalo. 

 

18.3. Izindlela okuyosetshenzwa ngazo kudingeka zicaciswe kahle andukuba kuqalwe 

 umsebenzi. 

 

 

 



44 
 

ISIQONDISO 19 IZITHUNYWA ZOBUMISHINI ZEBANDLA LEVANGELI: 

 

19.1. Izithunywa zeBandla LeVangeli kuyoba yilezo zisebenzi ezithunyelwe ukuyoqala 

 umsebenzi omusha ngokuvangela nangokutshala amaBandla. 

  

19.2. a) Izithunywa zendawo yilabo okuthi iBandla LeVangeli libathumele 

kulelilizwe noma emphakathini ngenhloso yokwenza umsebenzi oku 19.1 

ngenhla.  

   

19.2. b) Izithunywa ezithunyelwa emazweni ilabo abathunyelwe iBandla   

LeVangeli emazweni angaphandle kwamazwe abo ukuyosebenza khona 

njengokuba kuphawulekile ku 19.1 ngenhla. 

 

19.3.  a) Izithunywa zamazwe ziyohanjiswa uMkhandlu wabaBonisi bamazwe 

(IBE)sixhumene noMkhandlu  wabaBonisi bezwe (NBE) neKhanseli 

yezwe okuyiyona ethintekayo. 

  

19.3.  b)  Amazinga angaphakathi kwezwe ayothumela izithunywa zawo exoxisana 

  naleyo minyango yendawo efaneleyo. 

 

19.4. Labo abathumele basayina isivumelwano nalowomthunywa oyovumelana 

 nesifundiso kanye nenkambiso yeBandla LeVangeli. 

 

19.5. Nanoma yiliphi izinga elithumelayo, lomthunywa kodingeka ukuthi agunyazwe 

 uMkhandlu wabaBonisi bezwe abuye ethulwe nakuKhomfa wezwe.  

 

 

 ISIQONDISO 20 UMFUNDISI OGCOTSHIWE OVELA KWELINYE IHLELO: 

 

20.1. Noma imuphi uMfundisi ogcotshiwe ovela kwelinye ihlelo wojoyina iBandla 

 LeVangeli ngokungena ngaphansi kweBandla Lendawo. 

 

20.2. IBandla Lendawo lothatha lezizinyathelo ezilandelayo:  

20.2.1. Liyophenya ngelimuva lakhe. 

 

20.2.2. Liyofuna incwadi yobufakazi ebuholini avela kubo. 

 

20.2.3. Liyoqinisekisa ukuthi uyavumelana neSivumo Sokholo 

noMthethosisekelo weBandla  LeVangeli. Uyosebenza ngaphansi 

koMfundisi oyoqokwa uMkhandlu wabaBonisi bendawo noma 

uMkhandlu wabaBonisi bezwe. 

20.2.4. Liyothatha loludaba ilwedlulisele kuMkhandlu wabaBonisi beSifunda 

ukuba balugunyaze qede luvunywe. 

 

20.2.5.  Kufanele ukuba aqeqeshwe esikoleni esemukelwa yiBandla LeVangeli 

 okungengaphansi kweminyaka emithathu (3). 

 

20.2.6. Uma uqeqesho lwakhe lungagculisi uyothunyelwa esikolweni  

seBhayibheli  esiyonconywa uMkhandlu wabaBonisi bezwe. 

 

 

ISIQONDISO 21  IMISEBENZI YABABONISI NAMADIKONI: 

 

21.1. IBandla Lendawo liyoba nomBonisi noma abaBonisi abayosiza uMalusi 

 kwezenhlala kahle nezikamoya eBandleni. 

 

21.2. IBandla Lendawo liyoba namaDikoni naBasizi abayobheka izidingo zenyama 

 nezikamoya eBandleni. 

 

21.3. AbaBonisi: 

21.3.1. Bangagunyazwa ukunikela abantwana, ukushumayela, 

ukubhabhadisa, ukudlisa  iSidlo, ukufundisa nokuxazulula 

izinkinga eBandleni Lendawo. 

 

21.3.2. Bangayithola noma bengayitholi impesheni uma kufika isikhathi 

sokubeka phansi  umsebenzi – kuyoya ngesimo sezimali. 

 

21.3.3. Uma kunokwenzeka, abayikunikwa izikhundla eBandleni. 

21.3.4. AmaDikoni: 

21.3.5. Ayosebenza nabaBonisi kanye noMalusi. 

21.3.6.   Bayoqokwa ngokulandela iSimiso XIV, asebenze iminyaka emithathu 

(3)  ngesikhathi.  

21.3.7. IBhodi yeBandla / iBhodi yabaBonisi beBandla Lendawo ingancoma 

ukukhetha amaDikoni amasha ngaphambi kokuphela kwesikhathi 

sabo. 

 

 

ISIQONDISO 22 IMPESHENI NOKUBEKA PHANSI UMSEBENZI 

 

22.1. Impesheni kuyoba ukusekela uMalusi osekhulile ongasasebenzi. 

 

22.2. Ukubeka phansi umsebenzi kusho ukuyeka ukwalusa noma ukukhonza 

kukaMalusi  iBandla ngokugcwele. 

22.3   Iminyaka yokumpesha komfundisi kuyoba iminyaka engamashumi ayisithupha 

nanhlanu (65) .Umalusi ompeshile uyoqhubeka abe ngumbonisi ebandleni 

lendawo ayobe ezikhethele lona. 

 

22.4. UMalusi uyokhululeka ukucela uMkhandlu wabaBonisi baleloBandla ukuba 

abeke  phansi  umsebenzi ngaphambi kokuba sifike isikhathi sakhe leso 

sokuyekela  emsebenzini beseke ethola impesheni yakhe ngesikhathi. 

 

22.5. Wonke uMalusi wobeka phansi umsebenzi ingakedluli iminyaka ewu 65. Ibandla 

lendawo lingazenzela ukuxoxisana naye ngokwelulekwa ubuholi bezikaMoya 

beSigodi. Angasayina inkontileka uma iminyaka yakhe ingakeqi emashumini 

ayisikhombisa nanhlanu (75). 

 

22.6. UMalusi osebeke phansi ubhekeke ukuthi aphume endlini yeBandla zingakapheli 

 izinyanga eziyisithupha (6) kusukela kulolosuku athola ngalo incwadi yokubeka 

 phansi ivela kuKhanseli yeSifunda ixhumene noMkhandlu wabaBonisi 

beSifunda. 

 

22.7. Maqondana nesikhwama sempesheni: 

 

22.7.1. Onke amaKhanseli ezwe ayokwakha isikhwama sempesheli yaBelusi 

bawo. 

 

2.7.2.    UMalusi wofaka imali enqunyiwe kulesikhwama. 

 

22.7.3. Onke amaBandla Endawo ayofaka imali kulesi sikhwama saBelusi. 

 

22.7.4.   Amalungu eBandla kanti futhi noma ngabe ubani othanda ukunikela  

uyocela ukuba  afake imali kulesikhwama. 

 

22.7.5. IBhodi yabaBonisi bezwe iyokwengamela yonke imininingwane  

ephathelene  nezomhlalaphansi nempesheni. 

 

22.8. Ukuhlonipha okuyisipesheli komhlalaphansi kukaMalusi kokwenziwa ezingeni 

 leBandla Lendawo kanye naseNgqungqutheleni yaMazwe 

 

22.9    Umbonisi ungumholi uyompesha aseneminnyaka engamashumi ayisithupha  

nanhlanu. Umbonisi ompeshile angasenza isivumelwano nebandla elifisa 

ukumsebenzisa njengomholi uma engakafiki eminyakeni angamashumi 

ayisikhombisa nanhlanu (75 ),emva kwalokho usengahlala njengombonisi 

ebandleni. 

ISIQONDISO 23 ISABELO / IHOLO LIKAMALUSI (I TIM 5:17-18): 

 

23.1. UMalusi uyoholelwa iBandla Lendawo alikhonzayo (ngaphandle kukhona esinye 

isivumelwano esenziwe neKhansela yeSifunda/ yeZwe. 

 

23.2. Maqondana neholo lakhe uMkhandlu wabaBonisi beBandla: 

23.2.1. Bonquma iholo lakhe kuye ngezindlela eyozihlela iBhodi. 

 

23.2.2. Ibhodi yeBandla iyoqinisekisa ukuthi uMalusi uyakhushulelwa iholo 

lakhe ekupheleni  konyaka. 

 

23.3. IBandla Lendawo liyokhokha izindleko zohambo loMalusi uma ehambe 

 ngomsebenzi othintana neBandla. 

 

23.4. Ekupheleni konyaka weBandla uMalusi woholelwa isheke lika 13 

 

 

ISIQONDISO 24 IMISEBENZI YOMALUSI: 

 

UMalusi / umBonisi oholayo uyoba ngumholi weBandla Lendawo alelusileyo.  

Imisebenzi yakhe kuyoba:- 

 

24.1. Ukufundisa iBandla Lendawo izwi likaNkulunkulu noMthethosisekelo walelihlelo. 

 

24.2. Ukuhola, aqeqeshe, ashumayele eBandleni Lendawo athuthukise abaholi balo. 

 

24.3. Ukuphatha umhlangano woMkhandlu wabaBonisi beBandla Lendawo. 

 

24.4. Ukuhlela aphinde ahole iBandla Lendawo ngokusizana namakomidi akhona, 

 nezinkonzo nemibuthano ayilungu nomBonisi wawo. 

  

24.5. Ukuvangela aqale imisebenzi emisha nomakuphi noma nini lapho iNkosi 

imholela  khona. 

 

24.6. Ukuzimbandakanya nezinhlelo zomphakathi akuwona. 

 

24.7. Ukumelela iBandla Lendawo kuyoyonke imihlangano yeBandla LeVangeli edinga 

 ubukhona bakhe. 

 

24.8. Ukusiza ukuxazulula izinkinga eBandleni Lendawo. 

 

24.9. Ukuvangela ngaphakathi nangaphandle eBandleni Lendawo. 

24.10. Ukufeza eBandleni Lendawo izinkonzo ezahlukene ezenziwa eBandleni leVangeli 

 njengokunikela abantwana, umbhabhadizo, ukushadisa neSidlo seNkosi. 

 

24.11. Ukuqaphela ukuthi imigomo yeBandla LeVangeli iyafezeka eBandleni Lendawo. 

 

 

ISIQONDISO 25 UMSEBENZI WEBANDLA LENDAWO KUMALUSI: 

 

25.1. Ukumsekela ezinhlelweni zeBandla. 

25.2. IBandla Lendawo liyomnika indlu yokuhlala. 

25.3. Uma uMalusi ekhubazeka, iBandla liyakumsiza. 

25.4. IBandla Lendawo liyomnika umhlabakhefu wezinsuku eziwu 28 ngonyaka. 

Umhlabakhefu, uma kunesidingo ungelulwa uze ube yizinsuku ezingamashumi 

amahlanu nesithupha (56 days ) uma ibandla lendawo likuvumele lokho, 

kungenjalo umhlabakhefu angawuthathanga uyobe sowumlahlekele. 

 

 

ISIQONDISO 26 UNKOSIKAZI KAMALUSI: 

 

26.1. Ukuba wunkosikazi kaMalusi akumnikezi igunya lokuhola eBandleni Lendawo. 

 

26.2. Uyokhethwa njengalolonke ilungu eBandleni ukuthi alikhonze 

njengokwesiphiwo  sakhe. 

 

26.3. Kuyomele ukuba ayishiye indlu akade ahlala kuyona noMfundisi weBandla 

LeVangeli  namagceke kungakedluli unyaka emva kokufa koMfundisi, 

ngaphandle-ke uma kukhona okuthile okuvunyelwene ngakho. 

 

 

ISIQONDISO 27 UKUYEKISWA KOMHOLI EBUHOLINI: 

 

27.1. Yinoma yiliphi ilungu liyoyekiswa ebuholini uma:- 

27.1.1. Liwela esonweni sezocansi. 

27.1.2. Uma lihlubukile eNkosini. 

 

27.2. Indlela yemiBhalo yokuxazulula inkinga ekuMatewu 18:15-17 iyolandelwa 

 ngaphambi kokuba ilungu lelo liyekiswe ebuholini. 

 

27.3. Ukumiswa kuyokwenziwa yilabo abamkhethayo. 

ISIQONDISO 28 ISIDLO SENKOSI (I COR 11:17-34): 

 

28.1. ISidlo seNkosi siyodliwa ilabo abasindisiwe futhi kube amalungu abhajadisiwe. 

 

28.2. Labo abangaphansi kwempathoqotho abayikuhlanganyela eSidlweni seNkosi. 

 

28.3. Abasindisiwe noma bevela kuliphi ihlelo bavunyelwe ukuhlanganyela eSidlweni. 

 

28.4. Inkonzo yeSidlo seNkosi iyophathwa uMfundisi ogcotshiwe weBandla LeVangeli 

 noma umBonisi ogunyaziwe. 

 

28.5. Lenkonzo iyokwenziwa okungenani kanye ngenyanga. 

 

28.6. Iwayini leSidlo noma ijusi yama-gilebisi ebovu iyosetshenziswa 

 kulenkonzo. 

 

 

ISIQONDISO 29    UMBHABHATHIZO (MAT 28:19-20) 

 

29.1. Bonke abamemukele uJesu Krestu njengeNkosi noMsindisi bayobhabhadiswa 

(Mat  28:19). 

29.2. Umbhabhadiso uyoba ngokucwilisa kanye   

29.3. Uyokwenziwa egameni likaYise, eleNdodana nelikaMoya Oyingcwele (Mat 

28:19) 

29.4. Izingane aziyubhabhadiswa. 

29.5. Umbhabhadiso uyokwenziwa uMalusi ogcotshiweyo noma umBonisi 

ogunyaziwe. 

29.6. Ngaphambi kombhabhadiso, abazobhajadiswa:- 

29.6.1. Bayolulekwa, kuqinisekiswe ukuthi bamemukele uJesu 

njengoMsindisi. 

29.6.2. Bonikezwa izifundo zeBhayibheli ezichaza ngombhabhadiso. 

29.7. Emva kombhabhadiso, ababhajadisiweyo:- 

29.7.1. Bayokwemukelwa ngokusemthethweni eBandleni Lendawo. 

29.7.2. Bonikezwa izitifiketi zombhabhadiso. 

 

 

 



50 
 

ISIQONDISO 30 UKHISIMUSI (LUKE 2:1-7): 

 

30.1. IBandla Lendawo noma AmaBandla Endawo   ayobamba inkonzo  ngoKhisimusi 

 

  

ISIQONDISO 31:  UKUFA NOKUVUKA KUKAKRESTU – UGUDI: 

 

31.1. AmaBandla Endawo eSifundeni noma eSigodini ayobamba izinkonzo ndawonye. 

 

31.2. ISifunda noma iSigodi singakhetha nanoma yisiphi isiqubulo kuye ngezidingo 

 ezikhona eBandleni kulesosikhathi. 

 

31.3. AmaBandla ayobe ehlanganyele kulezinkonzo ayokhokha izindleko zazo. 

 

 

ISIQONDISO 32 USUKU LOKWENYUKA KUKAKRESTU (IZENZO 1:9-11): 

 

32.1. IBandla Lendawo liyobamba inkonzo / izinkonzo ukukhumbula ukwenyuka 

kweNkosi. 

 

32.2. Lingakhetha nanoma yisiphi isihloko kuye ngokwesidingo salo. 

 

 

ISIQONDISO 33 UKUNIKELWA KWABANTWANA (MARK 10:13-16): 

 

33.1. IBandla LeVangeli liyonikela / liyobusisa abantwana ngenjongo yokucela 

 uNkulunkulu  ukuthi ahlakaniphise abazali ukuba bakhulise abantwana babo 

 ngendlela yokumesaba uNkulunkulu. 

  

33.2. Abazali babantwana neBandla bofundiswa ngokucacileyo ngalenkonzo. 

 

33.3. Umntwana onikelwe uyonikwa isitifiketi sokunikelwa. 

 

33.4. Umntwana uyolethwa abazali bakhe bobabili kulenkonzo kuphela uma 

beshadile  (iSiqondiso 36) noma-ke ngababheki babo. 

 

33.5. Lokunikelwa kokwenziwa uMalusi ogcotshiwe noma ngumBonisi ogunyaziwe. 

ISIQONDISO 34 UMETHEMBISO: 

 

34.1. LeliBandla liyokuba nenkonzo yomethembiso. 

 

34.2. Lenkonzo iyokwenziwa noma kuphi, nini kuphela kube wukuvumelana 

 nokubambisana phakathi kwamaBandla Endawo athintekayo neBhodi kufaka 

 uMkhandlu wabaBonisi beBandla Lendawo yalaba ababili. 

 

34.3. IBandla LeVangeli alikhuthazi ukuchitha izimali eziningi ukufeza lenkonzo. 

 

 

ISIQONDISO 35 UMSHADO (I COR 7:1-5): 

 

35.1. Abashadisi koba:- 

35.1.1. ABefundisi / abaBonisi abagunyaziwe iBandla. 

35.1.2. Osemthethweni / ogazethiwe. 

35.1.3    Abashadisi ebandleni leVangeli kufanele babe ngababhalisile 

kuKhansela yeZwe, futhi bazibophezele kuyo. 

  

35.2. Umshado kulelihlelo uyobuswa imithetho yobuKrestu njengokuba ibhaliwe 

 eBhayibhelini (Heb 13:4; Rom 7:1-3). 

  

35.3. Uma isono sokuhlobonga senziwe, isono siyophathwa ngempathoqotho 

ngendlela yeBandla LeVangeli njengokulawula kweSiqondiso 63. 

 

35.4. Ayiyubakhona idivosi  (isehlukaniso) (Mat 19:3-12). 

 

35.5. Uma oyedwa kwabashadile eshona osele ukhululekile ukushada. 

 

35.6. Ukukhonza abaphansi ngosuku lomshado akuvunyelwe. 

 

35.7. Ubudlelwano bendoda nomfazi bolawulwa umBhalo (I Pet 3:1-7; Gal 3:28). 

 

35.8. Nomaphela abantwana beyisibusiso esivela kuNkulunkulu, umshado usuke 

uphelele  noma abantwana bengatholakalanga. 

  

35.9. Oshadile akavumelekile ukuba abenenye indoda/umfazi ngaphandle uma 

asefile  omunye. 

 

35.10. Abanobulili obufananayo abayushadiswa. 

35.11. Umshado wababili uyophathwa uMfundisi ogcotshiweyo noma umBonisi 

 ogunyaziwe eBandleni, ungabasendaweni abashadayo abazikhethele yona. 

 

35.12. Ngokuka Genesis 2:24-25 laba ababili abashadile sebenyamanye, ngakho-ke 

sebakha  umndeni omusha.  Yibona kuphela asebeyophendula 

kuNkulunkulu ngezinqumo  nezenzo zabo maqondana nalomshado. 

 

35.13. Amalungu eBandla abhekeke ukubanakekela nokubahlonipha abazali babo. 

 

35.14. Abashadayo bayakhuthazwa ukungayichithi imali eningi emshadweni. 

 

35.15. Umcimbi wokwemukela abashadayo (i-reception) odonsa ubusuku bonke 

 awuvumelekile. 

 

35.16. Imikhuba namasiko aphambene nezwi likaNkulunkulu akavumelekile.  Labo 

 abazoshada kumele ukuthi bedlule ekwelulekweni kwezomshado benziswa 

 umshadisi oqeqeshiwe ngaphambi kokushadiswa. 

 

 

ISIQONDISO 36 UMNGCWABO: 

 

36.1. Inkonzo yomngcwabo yomzalwane iyoqhutshwa iBandla LeVangeli. 

 

36.2. Lenkonzo iyophathwa uMalusi noma umBonisi weBandla LeVangeli. 

 

36.3. Imikhuba engeyona ubuKrestu ayiyuvunyelwa. 

 

36.4. Lelihlelo likhuthaza ukusizwa emoyeni nasezidingweni kwabashonelwe (I Cor 

4:13;  Izenzo 4:32). 

 

36.5. Akukho okuyokwenziwa emva komngcwabo njengomkhuba wokugeza 

ngamanzi ehlukile. 

 

36.5.1. Ukungcola kuNkulunkulu kubangwa isono empilweni yomuntu 

(Mark 7:1-23).   Inhlanzeko yempela ukuba ngcwele phambi 

kukaNkulunkulu. 

 

36.5.2. Isifundiso sobuKrestu sisezwini likaNkulunkulu hhayi emasikweni 

noma emikhutsheni. 

 

36.5.3. IBandla LeVangeli lisimise isifundiso salo ezifundisweni 

zeBhayibheli. 

36.5.4. IBandla LeVangeli, ngako-ke, lithi amalungu alo ashonelwe 

ahlanzekile. 

 

36.5.5. Amalungu eBandla LeVangeli ashonelwe avumelekile 

ukuhlanganyela kuzo zonke  izinkonzo ezenziwa eBandleni. 

  

36.6. Eminye imikhuba (idili lokwembula kwetshe, ukukhanyisela isidumbu 

amakhandlela,  ukwedluliswa kwesidumbu esibayeni nokunye) 

akuvumelekile. 

 

 

ISIQONDISO 37 UKWEDLULISELA EKUFENI LOWO OSEGULELA UKUFA: 

  

Ukwendlulisela ekufeni loyo osegulela ukufa akuvumelekile kulelihlelo. 

 

 

ISIQONDISO 38 IBHODI YEMFUNDO YOBUKRESTU (MAT 20:19): 

 

38.1. Imfundo yobuKrestu iyosebenza kuwo onke amazinga eBandla futhi iyoba 

olunye  uhlangothi. 

 

38.2. Uhlangothi lwemfundo yobuKrestu liyoqeqesha amalungu eBandla Lendawo, 

 nabaholi kunoma yiliphi izinga. 

 

38.3. Imisebenzi yeBhodi yeMfundo yobuKrestu ezingeni lezwe ifaka naku:- 

38.3.1. Iyohlela futhi ilungise uhlelo lokufundisa nokuphatheka 

komsebenzi weBandla. 

38.3.2. Ukuhlela izindawo nezikhathi zokufunda. 

38.3.3. Ukuthola izimali zokuqhuba izinhlelo. 

 

38.4. Lendlela yokusebenza kwebhodi yemfundo yobuKrestu iyosebenza kusukela 

ezingeni  LeBandla Lendawo kuze kufike ezingeni leZwe. 

 

 

ISIQONDISO 39 IZINHLANGANO, AMAKRUSEDI (CRUSADES), NOMA 

IMIKHANKASO  YEBANDLA LEVANGELI: 

 

39.1. Lelihlelo liyovumela ukusungulwa kwemibuthano, kwezinhlangano, ama 

‘krusedi’  nemikhankaso ohloso yayo ukufeza lezizinjongo ezifaka 

phakathi:- 

39.1.1. I‘Krusedi’ evangelayo noma imikhankaso yokuvangela. 

39.1.2. IBhodi leMfundo yobuKrestu. 

39.1.3. Inhlanganyelo yaBasha 

39.1.4. Inhlanganyelo yawoMama 

39.1.5. Inhlanganyelo yawoBaba. 

39.1.6. Inhlanganyelo yawoThisha bomsebenzi wabantwana. 

39.1.7. Inhlanganyelo yeZithunywa 

39.1.8. Inhlanganyelo yemifundaze 

39.1.9. Inhlanganyelo yaBelusi nabaBonisi 

39.1.10. Inhlanganyelo yokwakha 

39.1.11. Ezamathalenta 

39.1.12. Ezokusiza 

39.1.13. Ezomndeni waBelusi nabaBonisi 

39.1.14. Ezabashadileyo 

39.1.15. Ezasebakhulile kodwa bengashadanga. 

39.2. Indlela yokusebenza ezingeni lezwe laleyo naleyo nhlanganyelo iyogunyazwa 

  uKhomfa wezwe wonyaka. 

 

39.3. Uma kukhona inguquko yohlelo lokusebenza yaleyo naleyo nhlanganyelo 

 iyogunyazwa uKhomfa wezwe wonyaka. 

 

39.4. Zonke izinhlanganyelo ziyoba noMeluleki wazo kuwo onke amazinga eBandla 

LeVangeli.  UMaluleki lowo uyoqokwa uMkhandlu wabaBonisi, kulelo 

nalelozinga  leBandla. UMaluleki lowo kuyodingeka kube umuntu osevuthiwe, 

owazi kahle  kamhlophe, noqondayo isifundiso seBandla LeVangeli kanye 

noMthethosisekelo  walo. 

 

39.5. a) Lelihlelo liyosungula izikole ezincane neziphakeme, amakolishi  

eBhayibheli   namaseminari, amanyuvesi nezakhiwo  

zokuqeqesha nezikole ezisipesheli. 

 

39.5. b). Omenenja bezikole namaBhodi aphethe izikole zeBandla ayokwakhiwa    

 ngamalungu ayisihlanu, ayoqokwa uKhomfa weBandla wezwe  

ukuqhuba umsebenzi wezikole ezincane neziphakeme.  Indlela 

yokusebenza kwawo iyosungulwa uKhomfa weBandla wezwe. 

 

39.5. c). Othishanhloko balezizikole zeBandla LeVangeli, kuyoba ilawo malungu 

   azelwe kabusha eBandla LeVangeli. 

ISIQONDISO 40 IZIMPAWU ZOMUNTU OZOGCOTSHWA: 

 

40.1. Kuyoba ozinikele emsebenzini weNkosi. 

40.2. Uyoba nezimpawu zomuntu obizwe yiNkosi. 

 

40.3. IBandla Lendawo liyofakaza ngesiphiwo nangesimilo sakhe.  Uyosayina 

isivumelwano  esimbophezela eBandleni LeVangeli. 

 

40.4. Makabe ofunde esikolweni seBhayibheli esinconywe sagunyazwa uMkhandlu  

 wabaBonisi bamazwe futhi wafunda iminyaka engengaphansi kwemithathu (3). 

 

40.5. Ukuze agcotshwe Kofanela  kube kwenzeke loku :- 

40.5.1. Ophumelele ukuqeda uqeqesho lwakhe esikolweni seBhayibheli 

naseSeminari. 

 

40.5.2. Owelusa iBandla noma owenza umsebenzi awunikezwe iBandla 

LeVangeli. 

 

40.5.3. Emva kokuthintana neBandla Lendawo elithintekayo noMkhandlu 

wabaBonisi  beSifunda bayoncoma lowo ozogcotshwa 

eMkhandlwini wabaBonisi bezwe, bonake  bese bemncoma 

eMkhandlwini wabaBonisi bamazwe abayobe sebephetha udaba 

lwakhe kuKhomfa. 

 

40.5.4. Ugcobo luyokwenziwa kuKhomfa weBandla wamazwe. 

 

40.6. UMalusi omusha wosebenza okungenani unyaka esebenza ngaphansi 

kukaMalusi  omdala weBandla LeVangeli oqokwe uMkhandlu wabaBonisi 

beSifunda. 

 

40.7. Kumele avume ukufundisa iBandla LeVangeli iSivumo Sokholo. 

 

40.8. a) IBandla LeVangeli liyogunyaza amalungu ngokweziphiwo zawo. 

 

40.8.   b) IBandla liyakholelwa ekutheni umsebenzi womBonisi noma kaMalusi 

  kumelwe unikezwe kumalungu esilisa afaneleyo. 

 

40.8.   c) Abesifazane bayagunyazwa ukukhonza kunganoma yimuphi umkhakha, 

isibonelo; bangaba oSihlalo bamaBhodi eBandla, abashumayeli, babe 

othisha,   abavangeli, izithunywa nokunye ngaphandle 

kokuba babe abaBonisi naBelusi. 

ISIQONDISO 41  ISIVUMELWANO NOKUMISWA KWALOWO OGUNYAZIWE 

NOMA OGCOTSHIWE: 

 

41.1. Wonke ogcotshiwe (ogcotshwayo) noma ogunyaziwe wokwenza isifungo 

sobukhonzi  bakhe phambi kukaKhomfa. 

 

41.2. Lesisivumo kogcotshwayo / ogunyazwayo sokwenziwa sisayinwe ilowo 

ogcotshwayo/  ogunyazwayo phambi kukaKhomfa wamazwe weBandla / 

eBandleni  Lendawo ngokufaneleyo.  

 

41.3. Umthandazo wokunikela kufaka phakathi ukubekwa kwezandla, wokwenzelwa 

lowo  ogcotshwayo / ogunyazwayo. 

 

41.4. Ogcotshwayo / ogunyazwayo uyonikwa isitifiketi sokugotshwa / sokugunyazwa 

esisayinwe uSihlalo woMkhandlu wabaBonisi bamazwe (IBE) / uMalusi 

wendawo  ngokufaneleyo; kukho konke lokhu kobakhona ofakazi ababili. 

 

41.5. Isivumo sogcotshwayo / sogunyazwayo siyosayinwa ngendlela efanayo 

njengaku  41.4. ngenhla. 

 

 

ISIQONDISO 42 IZINDLELA ZOKUTHOLA IMALI NEMPAHLA: 

 

42.1. LeBandla lothola impahla, imali nokunye ngalezindlela:- 

42.1.1. Ngokuthenga 

42.1.2. Izipho neminikelo 

42.1.3. Amafa 

 

42.2. Ziyokwemukelwa futhi zihlolwe ilabo abalandelayo abasayinayo ngomthetho. 

42.2.1. IBhodi yabaBonisi beBandla Lendawo uSihlalo uyosayinela ihlelo, 

noma  

42.2.2. USihlalo weBhodi yabaBonisi. 

 

42.3. Nanoma yiyiphi indlela evumelana nezimiso zobuKrestu negunyazwa uKhomfa 

 wezwe. 

 

 

ISIQONDISO 43 IZINHLOBO ZOMNIKELO: 

 

43.1. Yilelo naleloBandla Lendawo liyoba nezinhlobo ezahlukene zeminikelo 

eyobhalwa  kumarekhodi alo njengalena:- 

43.1.1. Owokuhambisa iVangeli / iZithunywa ukuba ziyovangela (Mat 

19:19-20) 

43.1.2. Owokusiza – womsebenzi wokusiza (Rom 15:26). 

43.1.3. Owempesheni, umhlalaphansi waBefundisi. 

43.1.4. Owokuhambela nokuthumela amadelekethe / abameleleyo. 

43.1.5. Owomfundaze 

43.1.6. Owomsebenzi wabantwana (children’s ministry) 

43.1.7. Owawothisha bomsebenzi wabantwana 

43.1.8. OweSikhwama somusa 

43.1.9. Owesikhwama somama 

43.1.10. Owesikhwama sobaba 

43.1.11. Owesikole seBhayibheli 

43.1.12. Owesakhiwo 

43.1.13. Owamathalente okukhulisa isikhwama 

43.1.14. Nanoma imuphi ongagunyazwa ihlelo. 

 

 

ISIQONDISO 44 OKWESHUMI (MAT 23:23): 

 

44.1. Yilowo nalowo mKrestu wokhipha okweshumi. 

 

44.2. Okweshumi kuyoba yikho konke umzalwane aphiwe khona, isibonelo; imali, 

imfuyo,  izilimo nokunye anakho.  

 

44.3    UmKrestu ulindeleke ukukhokha okweshumi ebandleni akhonza kulo. 

 

44.4. Okweshumi kosebenza kanje:- 

44.4.1. Inxenyana ewu 10% yokweshumi iyosiza izinhlelo zehhovisi 

leZwe /neSifunda lalehlelo, ikhishwe  kuSikhwama 

weZwe/weSifunda njengokuvumelana kukakhomfa weZwe. 

44.4.2. Inxenyana ewu 10% yokweshumi kwako konke okweshumi 

iyokhokhwa kuSikhwama weSifunda/weZwe isetshenziswe 

njengokuba kubhaliwe ku 44.4.1. ngenhla. 

44.4.3. Iyobhekana nezidingo zaBelusi nezabaBonisi uma kunokwenzeka. 

44.4.4. Iyokhokhela izikhulumi ezimenyiwe. 

44.4.5 UMalusi /uMbonisi wokhokha okweshumi kwakhe eBandleni   

Lendawo.  

ISIQONDISO 45 ISAKHIWO: 

 

45.1. Lesikhwama siyosetshenziswa ukwakha imikhankaso yokwakha yalelihlelo. 

45.2. AmaBandla Endawo angomakhelwane ayokhuthazwa ukuba asizane. 

45.3. Imali yesakhiwo iyosebenza kanje:- 

45.3.1. Ukwakha amaSonto 

45.3.2. Ukwakha izindlu zaBelusi 

45.3.3. Ukuvuselela izindlu zamaSonto nezaBefundisi kanye nanoma yini 

enye eyakhiwa  iBandla. 

45.3.4. Ukuthenga impahla noma indlu. 

 

 

ISIQONDISO 46 UKUGCINWA KWEZIMALI: 

 

46.1. Zonke izimali zaleliBandla zolondolozwa ebhange. 

 

46.2. Lezindlela zokulondoloza imali ebhange ziyolandelwa:- 

46.2.1. Iyogcinwa ebhange ku ‘akhawunti’ (account) okuyokuthi labo 

abasayinayo kube ilabo  abavunywe iBandla Lendawo, iSigodi 

/ iSifunda noma iZwe.  I-‘akhawunti’ akumele  ibe segameni 

lomuntu oyedwa kodwa leBandla. 

 

46.2.2. IBandla Lendawo, iSigodi noma iZwe liyogunyaza abathathu (3) 

abasayinayo, kuye  ngalokho ibhange elikufunayo. 

 

46.2.3. IBandla Lendawo liyogunyaza ubuqiniso begama le ‘akhawunti’. 

 

 

ISIQONDISO 47 UKUTHENGISWA KWEMPAHLA YEBANDLA: 

 

47.1. Ukuthengiswa kwempahla enganyakazi kogunyazwa uKhomfa weBandla 

wezwe /  iNgqungquthela ngemuva kwesincomo soMkhandlu wabaBonisi. 

 

47.2. Ukuthengisa kokwenziwa uMkhandlu wabaBonisi beBandla Lendawo 

abafaneleyo  kunye  noMkhandlu wabaBonisi beSifunda bekwenzela egameni 

leKhomfa /  iNgqungquthela yezwe yeBandla. 

ISIQONDISO 48 UMLANDO NAMABHUKU  EBANDLA LENDAWO: 

 

48.1. Amarekhodi namabhuku eBandla ayofaka nakhu okulandelayo:- 

48.1.1. Amabhuku amarekhodi,         amafayeli, ama-soft khophi, ama-

hard khophi, ama-external drive ayo yonke iminyango 

naweBandla kumele kucace ukuthi atholakala kuphi, ahlala kuphi, 

ukuze uma edingeka kube lula ukufinyelela kuwo. 

48.1.2. Amabhuku obulungu eminyango neBandla. 

48.1.3. Amarekhodi ezimali eminyango naweBandla. 

48.1.4. Amarekhodi namabhuku empahla yeBandla Lendawo (assets 

register) 

 48.1.5. Ibhuku labantwana abanikelwe. 

48.1.6. Umlando weBandla Lendawo 

48.1.7. Ifayela lemibiko yeBandla Lendawo nezinhlelo zalo. 

48.1.8. Ifayela lamaminithi eBandla Lendawo neminyango. 

48.1.9. Ifayela lezincwadi ezibhalwayo neminyango. 

48.1.10.  Ifayela lamafomu obulunga 

48.1.11. Ifayela loMthethosisekelo weBandla  

48.1.12. Ifayela lezichibiyelo zoMthethosisekelo weBandla. 

48.1.13. Nanoma imaphi amarikhodi namabhuku eBandla Lendawo 

elingabona  linesidingo ngawo. 

 

 

ISIQONDISO 49 UMLANDO NAMABHUKU ESIFUNDA / ESIGODI 

 

49.1. UNobhala weSigodi / Sifunda uyogcina ahlele onke amarekhodi namabhuku 

 ngaphandle kwawezimali. 

 

49.2. UNobhala waso kuyokuba umthwalo wakhe ukuqeqesha abanye oNobhala 

 bamaBandla endawo. 

 

49.3. Amarekhodi namabhuku eSigodi noma eSifunda ayofaka lokhu okulandelayo:- 

49.3.1. Amabhuku amaminithi ayo yonke iminyango. 

49.3.2. Amabhuku obulungu awowonke amaBandla eSigodini/ 

eSifundeni. 

49.3.3. Amarekhodi ezimali awowonke amaBandla Endawo eSigodini / 

eSifundeni. 

49.3.4. Amabhuku ezikhonzi zamaBandla Endawo onke eSigodini / 

eSifundeni. 

49.3.5. Amabhuku empahla yawo onke amaBandla Endawo eSigodini / 

eSifundeni. 

49.3.6. Amabhuku azozonke izibalo zezinto nabantu eBandleni Lendawo 

eSigodini /  eSifundeni. 

49.3.7. Ifayela lemibiko yawo onke amaBandla Endawo eSigodini / 

eSifundeni. 

49.3.8. Ibhuku lesehlakalo leSigodi / leSifunda. 

49.3.9. Ifayela loMthethosisekelo nohlelo lokusebenza kweBandla 

LeVangeli eSigodini  naseSifundeni. 

49.3.10. Ifayela lezincwadi ezibhalwayo. 

49.3.11. Ifayela lamarisidi awowonke amaBandla Endawo eSigodini 

naseSifundeni. 

49.1.12. Nanoma yiliphi irekhodi noma ibhuku iSigodi noma iSifunda 

esingawadinga. 

 

 

ISIQONDISO 50 UMLANDO NAMABHUKU EHHOVISI LEZWE 

 

50.1. Amarekhodi nezincwadi ayofaka lokhu okulandelayo:- 

50.1.1. Amabhuku amaminithi eKhomfa yamazwe newezwe. 

50.1.2. Ibhuku lamaminithi eKhanseli yezwe. 

50.1.3. Amarekhodi ezimali. 

50.1.4. Ibhuku lezehlakalo kulelozwe. 

50.1.5. Ibhuku lezikhonzi 

50.1.6. Ibhuku lempahla. 

50.1.7. Ibhuku lamaBandla Endawo eSigodini / eSifundeni. 

50.1.8. Ifayela lemibiko. 

50.1.9. Ifayela loMthethosisekelo nohlelo lokusebenza kweBandla 

LeVangeli kulelozwe. 

50.1.10. Ifayela lezincwadi ezibhalwayo. 

50.1.11. Ifayela lamarisidi 

50.1.12. Nanoma yiliphi irekhodi noma ibhuku elingadingwa yihhovisi 

lezwe. 



61 
 

ISIQONDISO 51 UMLANDO NAMABHUKU KAKHOMFA WAMAZWE /  

  INGQUNGQUTHELA YAMAZWE:  

 

51.1. Ibhuku lamaminithi kaKhomfa. 

 

51.2. Ibhuku lamaBandla Endawo, eZigodini / eZifundeni naseMazweni. 

 

51.3. Ifayela loMthethosisekelo nohlelo lokusebenza kweBandla LeVangeli. 

 

51.4. Ifayela lezincwadi ezibhaliwe. 

 

51.5. Yinoma yiliphi ibhuku elingadingwa uKhomfa weBandla wamazwe. 

 

 

ISIQONDISO 52 UMLANDO NAMABHUKU OMKHANDLU WABABONISI 

BAMAZWE (IBE): 

 

52.1. Ibhuku lamaminithi oMkhandlu wabaBonisi bamazwe (IBE). 

52.2. Ibhuku lamaBandla Endawo, iZigodi, iZifunda namazwe. 

52.3. Ibhuku labangenela uKhomfa neNgqungquthela yamazwe. 

52.4. Ibhuku lezinhlangano (organizations). 

52.5. Ifayela lemibiko. 

52.6. Yinoma yiliphi ibhuku elingadingwa iMkhandlu wabaBonisi bamazwe (IBE). 

 

ISIQONDISO 53 IZINCWADI EZISEMTHETHWENI ZEBANDLA LEVANGELI 

 

53.1. LeliBandla liyosebenzisa izincwadi ezisemthethweni lapho kudingeka khona. 

 

53.2. Lezitifiketi ezilandelayo zokhishwa uma kudingeka:- 

53.2.1. Esokunikelwa 
53.2.2. Esombhabhathizo 
53.2.3. Esomgcobo / esokugunyaza 
53.2.4. Esobolungu beBandla Lendawo. 

 
53.3. Izincwadi ezilandelayo zobufakazi zokhishwa uma kudingeka:- 

53.3.1. Eyokunikelwa 
53.3.2. Eyombhabhadiso 
53.3.3. Eyokugcotshwa / eyokugunyazwa 
53.3.4. Eyobulungu beBandla Lendawo. 

 
53.4. Nanoma yiziphi izincwadi iBandla elingazengeza. 

ISIQONDISO 54 IZIMPAWU ZEBANDLA LENDAWO ELIHLELEKILE / 

ELIKHULILE: 

 

54.1. IBandla Lendawo elikhulile liyoveza lenze imisebenzi yensindiso qede libe 

 nesidlakadla ekuvangeleni. 

54.2. Izinhlelo zalo zonke ziyosebenza ngokufaneleyo zibe zinamarekhodi noma 

amabhuku  afaneleyo. 

54.3. Liyofundisa iBhayibheli kuzo zonke izinhlelo zalo. 

54.4. Liyobambisana namanye amaBandla Endawo kuleliHlelo. 

54.5. Liyokwazi liphinde lizihlanganise noMthethosisekelo weBandla nezinhlelo zalo. 

54.6. Kuyoba iBandla elithandazayo. 

 

 

ISIQONDISO 55 IMIBIKO EBANDLENI LENDAWO 

 

55.1. Yilelo naleloBandla Lendawo liyoba nesikhathi sikaKhomfa walo lapho 

izinhlangano  zalo ziyokwethula khona imibiko yazo nxashana kudingekile 

kakhulukazi ekupheleni  kwesikhathi sabo sasehhovisi. 

55.2. Imibiko yezimali iyonikezwa njalo ngekota nasekupheleni konyaka. 

55.3. Yonke imibiko engenayo nephumayo iyofayelwa. 

 

 

ISIQONDISO 56 ABAMELE IBANDLA LENDAWO  

 

56.1. Yilelo naleloBandla Lendawo kulelihlelo lomelelwa emhlanganweni kusuka ku 

56.1.1.  kuya ku 56.1.1.3 ngenzansi uMalusi, abaBonisi, uSihlalo weBhodi, 

uNobhala  noSikhwama.   UMalusi nomBonisi / abaBonisi boba 

ngamalungu angakhethwa. 

 

Imihlangano: 

56.1.1. Ikhansela yeSigodi 

56.1.2. Ikhansela yeSifunda 

56.1.3. Ikhansela yezwe 

56.1.4. Ukhomfa wonyaka weSigodi / weSifunda / iNgqungquthela. 

56.1.5. Ukhomfa wonyaka wezwe / iNgqungquthela 

56.1.6. Ingqungquthela / nokhomfa 

56.1.7. Kulowo nakulowo yalemihlangano eku 56.1.4 kuya ku 56.1.6 

iBandla Lendawo  liyomelwa amadelekethe amathathu, 

uMalusi, nomBonisi / nabaBonisi. 

 

56.2. Abamele inhlangano.  Inhlangano ngayinye ngaphansi kwalelihlelo iyomelelwa 
kuwo  wonke amazinga ezinhlangano nguSihlalo, uNobhala noSikhwama.  

56.3. Labo abamele bayobikela labo abamelwe. 
 
56.4. Izindleko zomhlangano ziyokhishwa yilabo abathumelwe. 
 
 
ISIQONDISO 57 ISITHEMBU (I TIM 3:2-8): 

 

57.1. Osindisiwe kungaba umama noma ubaba evela emndenini wesithembu 

 wokwamukeleka njengomzalwane kodwa hhayi ebuholini beBandla.  

 

57.2. Ilungu eliwela esithenjini liyothathwa ngokuthi liwele esonweni, liyophathwa 

 ngempathoqotho njengokulawula kweSiqondiso 63. 

 

 

ISIQONDISO 58 UKWEHLUKANISA (IDIVOSI – MAKHO 10:1-12): 

 

58.1. IBandla LeVangeli limelene nokwahlukana kwabashadile.  Lokhu kusekelwa 

uMatewu 19:1-12). 

 

58.2. Uma kungenzeka ukuthi abashadile bafune ukwehlukana ngesono sokuphinga, 

kodwa leliBandla likholwa kakhulu emfundisweni yokuthethelelana 

nokubuyisana  okuseBhayibhelini, ukuthi nakuso leso sono kufanele 

kusebenze. 

 

58.3. Owehlukene nashade naye akayuvunyelwa ukushada nomunye uma lowo 

ehlukene  naye esaphila, nomshadisi weBandla LeVangeli akanomshadisa 

lowo onjalo. 

 

58.4. Owehlukene nalowo ashade naye akanovunyelwa athathe ubuholi eBandleni 

 LeVangeli. 

 

 

ISIQONDISO 59  ABAFUNDI EZIKOLENI ZEBHAYIBHELI, EMAKOLISHI  

   NAKUMASEMINARI: 

 

59.1. Ukwemukelwa ezikoleni zeBhayibheli namakolishi eBandla LeVangeli 

kuyovulelwa  kunoma yiliphi ihlelo. 

 

59.2. Izikole zeBhayibheli noma amakolishi ayonikeza kuqala ithuba kwaba apulayile 

 beBandla LeVangeli. 

59.3. IBandla LeVangeli liyosungula isikhwama somfundaze esiyosiza abafundi 

 beBhayibheli.  Lesikhwama siyophathwa iKhanseli yezwe.  Imithetho yaso 

 iyokwenziwa ilawo maKhanseli ezwe ngokufaneleyo bese aphasiswa uKhomfa 

 wezwe. 

 

59.4. IBandla Lendawo, iSigodi, iSifunda noma izwe liyokhokhela abafundi beBandla 

 LeVangeli izindleko zokufunda kanye nezidingo zabo. 

 

59.5. Umfundi oseqede ukufunda akanovele anikwe umsebenzi eBandleni lakhe 

Lendawo,  kodwa uyobikela iBhodi yabaBonisi bezwe, eliyomnika umsebenzi 

ngokweSiqondiso 16. 

 

 

ISIQONDISO 60 UBUTHAKATHI, UKUKHONZA AMADLOZI NEZITHOMBE 

(1KOR 10:1-13): 

    

60.1. Lelihlelo liyakuchitha ukuthakatha, nokukhonza amadlozi nezithombe.    

 

60.2. Imigubho elungisiwe eyenzelwa ukuhlonipha asebafa nezithombe 

akuvumelekile.   

 

 

ISIQONDISO 61 IZINDLELA NEMITHETHO YOKUQALA IMISEBENZI NOMA 

   AMABANDLA  AMASHA: 

 

61.1. Loku kuyokwenzeka ngalezindlela:- 

 

61.1.1. Kumalungu akude neBandla Lendawo elithize alelihlelo. 

 

61.1.2. IBandla Lendawo – iBandla Elisha Lendawo elisungulwayo 

liyobangaphansi kwaleli elilisizayo lize lifinyelele ekuvuthweni. 

 

61.1.3. Lingasungulwa amaBandla ambalwa. 

 

61.1.4. Lingasungulwa iSigodi, iZigodi ezimbalwa, iSifunda noma iZifunda 

ezimbalwa. 

 

61.1.5. Lingasungulwa umtshali maBandla wezwe noma umkhankaso 

walelozwe noma  walamazwe. 

61.2. Noma ikuphi ukutshalwa kweBandla kufanele kusebenzisane neBandla 

Lendawo  eliseduze okuyothi lenze umsebenzi wokunakekela 

lowomsebenzi. 

 

 

ISIQONDISO 62 UBULUNGU, UKWESULA, UKUHOXA, UKWAMUKELA 

ILUNGU ELISHA: 

 

62.1. Ubulungu, ukuphuma nokungena kwawo onke amalungu eBandla LeVangeli 

kuyokwenziwa ezingeni leBandla Lendawo lapho ilungu lelo lizokhona noma 

lifisa  ukuhlanganyela khona. 

 

62.2. Ilungu elisha elivela kwelinye ihlelo lijoyina iBandla LeVangeli, kuyothi 

ngaphambi  kokuthi lemukelwe, okuvamisile uyoletha i-‘rimuvi’ noma incwadi 

yokushintshelwa  kwelinye iBandla (noma yiyiphi incwadi enikeza isizathu 

esanele sokwemukelwa);  lendaba yalelungu iyocutshungulwa uMkhandlu 

wabaBonisi beBandla Lendawo  andukuba lemukelwe. 

 

62.3. Ilungu leBandla LeVangeli elishintshelwe kwenye indawo ngomsebenzi, 

liyophatha  incwadi yokushitshelwa kuleloBandla ivela eBandleni Lendawo 

elisuka kulo. 

 

62.4. Endabeni yoMfundisi oqhamuka kwelinye ihlelo anesifiso sokujoyina iBandla 

LeVangeli, incwadi yesicelo sakhe iyodluliselwa eMkhandlwini wabaBonisi 

bezwe  ngenxa yezinkolelo zakhe.  Indaba yakhe iyophathwa 

ngokulawulwa iSiqondiso15 no  16 kuMthethosisekelo. 

 

62.5. Ubulungu buyovuleka kunoma ubani:- 

62.5.1. Owemukele uJesu Krestu njengeNkosi noMsindisi wakhe. 

 

62.5.2. Owethembisa ukusekela lelihlelo kuyoyonke imikhankaso yayo 

yezikamoya nezinto  eziphathekayo nokuvuselela ubulungu bakhe 

njalo ngonyaka. 

 

62.5.3. Ovumelana noMthethosisekelo nesifundiso sokholo seBandla 

LeVangeli. 

 

62.5.4. Obhabhathiziwe egameni likaYise, leNdodana nelikaMoya 

Ongcwele. 

 

62.6. Ilungu Elisha liyomukeleka eBandleni Lendawo ngenye noma ngazo zonke 

lezindlela ezilandelayo:-  

62.6.1. Abazalwane abazelwe ngokusha bayosukuma bathi “Amen”. 

 

62.6.2. Abazalwane abazelwe ngokusha bophakamisa izandla zabo 

zesokudla (sokunene). 

 

62.6.3. Bonke abazelwe ngokusha bayoxhawula isandla selungu Elisha. 

 

62.7. Ukuhoxisa kwelungu kuyokwenziwa ngencwadi noma ngomlomo eBhodini 

leBandla  Lendawo kulokho. 

 

 

ISIQONDISO 63 IMPATHOQOTHO / UKUQONDISWA KWELUNGU 

(MATT.18:15-18):  

 

63.1. Injongo yako konke ukuqondiswa kwelungu ukuletha ukuthethelela, 

nokubuyisela  ubudlelwano obuhlephukile / obulimele neNkosi kanye 

nabazalwane. 

 

63.2. Ilungu leBandla eliwele esonweni liyoqondiswa ngokweBhayibheli. 

 

63.3. Lelungu liyoqondiswa iBandla Lendawo elithintekayo. 

 

63.4. Lelungu aliyuhlanganyela eSidlweni seNkosi nakwezinye izinkonzo size isikhathi 

salo  sokuqondiswa sedlule. 

 

 63.5. Ubungako besikhathi buyoya ngokuhlunyeleliswa kwakhe kwezikamoya. 

 

63.6. UMalusi noma umholi wezikamoya uyokwenza konke okusemandleni akhe 

ukumsiza  lomzalwane kwezikamoya. 

 

 

ISIQONDISO 64 UKUSUNGULWA  KWESIFUNDA: 

 

64.1. ISifunda siyokwakheka ngamaBandla Endawo okuthi uma ebalwa afike 

eshumini     (10) kuthi-ke uma emaningi efike kulangamashumi amabili 

nesihlanu (25). 

 

64.2. ISifunda esiseduze kunazo zonke noma iSifunda esinamaBandla Endawo 

siyoqale  siphenye kahle ukubaluleka kokwakha lesoSifunda bese-ke 

bencoma lokho  abakutholile kuKhomfa wezwe. 

64.3. ISifunda esithintekayo soxhumana namaBandla Endawo ukuze sithole imiqondo 

 yawo. 

64.4. Ukwakhiwa kweSifunda kuyokwenziwa uKhomfa wonyaka wezwe. 

 

64.5. Okungenani iSifunda akumele sibengaphezu kwamakhilomitha ayikhulu (100) 

 ububanzi. 

 

 

ISIQONDISO 65 UKUSUNGULWA NOKUSEBENZA KWEZIGODI: 

 

65.1. ISigodi siyokwakheka ngamaBandla Endawo kusukela kwasihlanu (5) kuye 

 kwalishumi uma emaningi. 

 

65.2. ISigodi siyokwakheka:- 

65.2.1. Ngesicelo salawomaBandla Endawo athintekayo. 

65.2.2. Uma iSifunda noma izwe likuthola kudingekile. 

65.2.3. Uma amaBandla Endawo athintekayo emukela isiphakamiso 

esisuka kuKhanseli  yeSifunda noma iKhanseli yezwe. 

 

65.3. Ukwakheka kweSigodi kogunyazwa uKhomfa weBandla wezwe. 

 

65.4. Ukusebenza kweSigodi kuyoba ukusiza iSifunda ukuthi sikhone ukuhlela kahle 

 amaBandla Endawo eSigodini. 

 

 

ISIQONDISO 66    UKUSUNGULWA KWEMISEBENZI NEZINDLELA     

EZIKHETHEKILE ZOKUFEZA IZINJONGO EZITHILE    

ZEBANDLA: 

 

66.1   Ibandla linemisebenzi eliyenzayo egcina ingenisa imali. 

66.2   Yonke le misebenzi yenziwa ngezindlela ezehlukene ezisungulwe yibandla  

          ngokuguquka kwezikhathi ukuze kufezwe izinjongo nezinhloso zebandla   

          ezivela kwiSimiso II somthethosisekelo. 

 

6.3  Lezi zindlela yizo okumele ziqikelele ukuba nezibopho zokuphumelelisa  

ukungeniswa komnotho ebandleni. 

 

66.4  Impahla egudlukayo nenganyakaziswa njengesakhiwo iyogcinwa ngaphansi 

kwegama lebandla ngenjongo yokungenisa umnotho oyonakekela konke 

okwebandla kuphilile futhi kusebenziseka njalo. 

66.5  Imisebenzi yokuphumelelisa izinjongo iyonqunywa yibhodi yababonisi 

bakaZwelonke. Ukugcinwa kwezakhiwo eziyinkulisa, izikole zebandla 

ezizimele, amaprojekthi ezincwadi, nezakhiwo njengesenta kaZwelonke, 

konke kuyokwenganyelwa ababonisi bakaZwelonke bangaleso sikhathi. 

 

66.6  Zonke lezindlela zokungena kwemali ziyophoqelela ukuthi amabhuku okugcina 

izimali ezingenayo neziphumayo ahlolwe ngochwepheshe abahlola amabhuku 

omnotho. Ababonisi bakaZwelonke kuyomele baqikelele ukwethulwa kwale 

mibiko kukhomfa wezwe jikelele. 

 

 

 

 

 

____________________________ 

